
Газета 1929 йил феврал ойидан чиќа бошлаганТожикистон Республикаси Њукумати нашри

ОАВ асосида Г. Аюпова тайёрлади.

ТАБРИК
ТЕЛЕГРАММАЛАРИ

1 июл куни Тинчлик ва миллий бирлик асосчиси – Мил-
лат пешвоси, Тожикистон Республикаси Президенти муњ-
тарам Эмомали Рањмон њамда Венгрия Президенти Янош
Адерлар икки мамлакат ўртасида дипломатик муносабат-
лар ўрнатилганининг 25 йиллиги муносабати билан бир-
бирларига табрик телеграммалари йўллашди.

Тожикистон Республикаси Президенти муњтарам Эмо-
мали Рањмоннинг Венгрия Президенти Янош Адерга таб-
рик телеграммасида, жумладан, шундай дейилади:

- «Жаноби олийлари!
Тожикистон Республикаси ва Венгрия ўртасида диплома-

тик муносабатлар ўрнатилганининг йигирма беш йиллиги
муносабати билан Сизга ўзимнинг самимий табригим ва эзгу
тилакларимни йўллашдан шодман.

Ушбу давр мобайнида томонларнинг биргаликдаги њара-
катлари туфайли дўстлик муносабатлари ва ўзаро фойдали
њамкорликлар сифатан янги даражага кўтарилгани ќаноат
њосил ќилишимизга сабаб бўла олади.

Ќулай фурсатдан фойдаланиб, Тожикистон ва Венгрия
дўстона муносабатлари икки мамлакат халќлари манфаат-
лари йўлида бундан кейин њам турли соњаларда ривожланиб
бораверишига умид билдираман. Иккала томон келгусида њам
бу бунёдкорона жараёнга етарлича эътибор ќаратиб, унинг
босќичма-босќич илгарилаб бориши йўлида барча зарур чора-
тадбирларни ќабул ќилишларига ишончим комил.

Венгриянинг дўст халќига тараќќиёт ва гуллаб-яшнаш каби
энг эзгу тилакларимни йўллаш билан биргаликда, Сизга, Пре-
зидент жаноблари мустањкам соѓлиќ, фаровонлик ва янгидан-
янги муваффаќиятлар тилайман».

***
Венгрия Президенти Янош Адернинг Тожикистон Рес-

публикаси Президенти муњтарам Эмомали Рањмон номи-
га йўллаган табрик телеграммасида, жумладан, шундай
дейилади:

- «Њурматли Президент жаноблари!
Мамлакатларимиз ўртасида дипломатик муносабатлар

ўрнатилганининг 25 йиллиги муносабати билан Сизга сами-
мий табригим ва энг эзгу тилакларимни йўллашга изн беринг.

Бугунги куннинг бундай долзарб, эњтимол, энг зарур – сай-
ёра сув захираларини саќлаш муаммоси бўлган масалада ўз
ёнимда Сизнинг сиймонгизда бу ишнинг муваффаќияти учун
катта саъй-њаракат ќилаётган кучли иттифоќдошнинг ёрдами-
га таяна олишим жуда мароќлидир. Бу ќуруќ гаплардан иборат
эмаслигини Венгрия ва Тожикистон биргаликда модератори
бўлган сув муаммолари бўйича диалог њамда Сиз, Президент
жанобларининг биз учун фахрли бўлган ўтган йили Будапешт-
да бўлиб ўтган иккинчи Сув саммитида иштирокингиз ва нутќ
билан мурожаат ќилганингиз кўрсатиб турибди.

Бошланган муваффаќиятли њамкорликларимизни кела-
жакда њам шундай суръат ва натижа билан давом эттира оли-
шимизга ишончим комил.

Сизга масъулиятли вазифангизда каттадан-катта ютуќлар
ва мустањкам соѓлиќ тилайман».

«Ховар» ТМАА.

Давлатали САИД:

- Тожикистон фойдали
алоќалар тарафдори

"Тожикистон Республикаси жањон њамжамиятининг
фаол ва ажралмас аъзоси сифатида яхши ќўшничилик,
минтаќавий ва халќаро алоќаларни кенгайтириш тараф-
дори бўлиб, биз фойдали њамкорликларни мустањкам-
лаш йўлида њар ќандай бунёдкорона ва беѓараз ташаб-
бусларни маъќуллаймиз", - деди мамлакат Бош вазири-
нинг биринчи ўринбосари Давлатали Саид "Минтаќавий
њамкорликлар тараќќиёти" мавзусида Душанбе шањри-
да бўлиб ўтган  МОМ-
КА (Марказий Осиё,
Мўѓулистон , Кавказ ,
Афѓонистон)нинг халќ-
аро форумида.

Душанбе шањрида
минтаќавий  форум-
нинг ўтказилиши Мар-
казий Осиё , Кавказ ,
Мўѓулистон ва Афѓони-
стон мамлакатлари
минтаќаларига доир иќтисодий, маданий ва хавфсизлик
соњалари  муњим масалаларини муњокама ќилишга им-
коният яратгани зикр этилди.

Давлатали Саид Тожикистон Республикаси давлат му-
стаќиллигига эришганидан кейин, Тинчлик ва миллий бир-
лик асосчиси - Миллат пешвоси, Тожикистон Республи-
каси Президенти муњтарам Эмомали Рањмон рањбарли-
ги остида мустаќил, тинч, барќарор давлатга айлангани-
ни таъкидлади.

"Тожикистон тинчликпарвар ва башардўстона ташќи
сиёсатни олиб бориб, халќаро њуќуќ меъёрларига эњти-
ром кўрсатади", - деди Давлатали Саид.

Њулбукда ёш
археологлар мактаби
Тожикистон  Республикаси Фанлар  академиясида

"Ќадимий Њулбук шањрида ёш археологларнинг ёзги хал-
ќаро мактаби"нинг тантанали очилиш маросими бўлиб
ўтди.

Маданият вазирлигидан маълум ќилишларича, тадбир-
ни очган Тожикистон Фанлар академияси президенти Фа-
рњод  Рањимий "Ќадимий Њулбук шањрида ёш археолог-
ларнинг ёзги халќаро мактаби" Маданият вазирлиги ва

Тожикистон Фанлар ака-
демияси ташаббуси би-
лан ташкил этилиб, 2017
йилнинг  2 июлидан 8
июлигача Кўлоб шањрида
давом  этишини  зикр
ќилди.

Манбанинг сўзларига
кўра,  ёш археологлар
мактабида иштирок этиш

учун Арманистон, Беларус, Ќозоѓистон, Ќирѓизистон, Мол-
дова, Озарбайжон, Россия ва Украина вакиллари ташриф
буюрган.

Очилиш маросимидан аввал иштирокчилар Тожикис-
тон Республикаси Ќадимий музейига бориб, унинг тари-
хий экспонатлари билан танишишди.

Битирувчилар билан учрашув
Тожикистоннинг Япониядаги Фавќулодда ва мухтор элчи-

си Њамрохон Зарифийнинг Япония халќаро њамкорликлар
маркази(JICE) намояндалари њамда Тожикистон Республи-
касининг давлат хизматчиларидан бўлган студентлари би-
лан уларнинг Япония халќаро университетида тањсиллари

нињоясига етгани ва магис-
трлик даражаси берилгани
муносабати билан учрашу-
ви бўлиб ўтди.

Суњбат чоѓида Тожикис-
тон элчиси битирувчиларни
тањсил тугагани муносаба-
ти билан табриклаб, Тожи-
кистонга ќайтгач, улар мам-
лакат тараќќиётига муносиб
њисса ќўшишларига ишонч

билдирди. У, шунингдек, Япония томонига инсон захирала-
рини ривожлантиришга ќўшган њиссаси учун миннатдорчи-
лик билдирди.

JICE намояндалари тожикистонлик студентларнинг тањ-
сил жараёнидаги интилишларини ижобий бањолашиб, Япо-
ния томонининг Тожикистонда JDS дастурини амалга татбиќ
этишни давом эттириш нияти эканини билдирдилар.

Ушбу битирувчилар 2015-2017 йиллар Тожикистон ва
Япония Њукуматлари ўртасидаги келишув доирасида Инсон
захираларини ривожлантириш учун стипендиялар етказиб
бериш дастури (JDS) асосида тањсил олишди.

"Яшил коридор"
йўлга ќўйилади

Афѓонистон Ислом Республикаси Молия вазирлигининг
Божхона бош бошќармаси бошлиѓи Ањмад Рашод Пупал рањ-
барлигидаги Афѓонистон божхона органлари њайъати Тожи-
кистон жанубида жойлашган "Ќуйи Панж" божхона назорат
пунктини бориб кўрди.

Ташриф доирасида халќаро ишчи гуруњи Хатлон вилоя-
тида минтаќавий божхона бошќармаси рањбарияти ва "Ќуйи
Панж" божхона назорат пункти шахсий њайъати билан уч-
рашди.

Тожикистон Респуб-
ликаси Њукумати ќошида-
ги Божхона хизмати бош-
лиѓи ўринбосари Азим
Турсунзода њайъат таш-
рифи чоѓида Тожикистон
ва Афѓонистон божхона
органлари намояндала-
ри орасида икки томон-
лама учрашув ўтказилиб,
"Халќаро автомобил орќали юк ташиш тизими фаолияти ма-
саласига оид (Carnet TIR)", Халќаро автомобил орќали юк та-
шиш учун "Яшил коридор" њамда "Тожикистон Республикаси
ва Афѓонистон Ислом Республикаси божхона органлари ўрта-
сида электрон маълумот алмашиш йўналишида икки томон-
лама масаласига доир" њамкорлик протоколи имзоланганини
айтди.

Янги спорт майдончаси
Мамлакатимиз пойтахти - Душанбе шањрида Тожики-

стон Республикаси Њукумати ќошидаги Божхона хизмати
томонидан яна битта спорт майдони ќурилиб, фойдала-
нишга  топширилди.
Майдонча  умумий
майдони 750 квадрат
метрни ташкил ќилиб,
пойтахтнинг Исмоил
Сомоний  ноњияси
Рўдакий хиёбонидаги
96-бино  ёнида  жой-
лашган.

Божхона хизмати-
дан хабар беришла-
рича, спорт майдончаси футбол, волейбол ва баскетбол
ўйинлари учун мўлжалланган бўлиб, барча зарур ускуна-
ю жињозлар билан таъминланган. Шунингдек, майдонча
ёнида болалар ўйнайдиган жой бунёд этилган бўлиб, бу
ерда болалар истироњати учун ќулай шароитлар яратил-
ган. Майдончанинг бошќа томонида фуќаролар учун ис-
тироњат мавзелари бунёд этилган.

Ташхис ва текширув
натижалари

Жорий йилнинг 1 июлида Тожикистон Республикаси
Соѓлиќни саќлаш ва ањолини ижтимоий њимоялаш вазир-
лиги фуќароларни турли касалликлардан саќлаш маќса-
дида "Саломатлик карвони" ташкил ќилиб, Рашт ноњия-
сига жўнатди.

Ушбу  "Саломатлик
карвони"да 2000 нафар-
дан зиёд ташхису табо-
батга  муњтож  кишилар
иштирок этиб, бепул тиб-
бий ёрдамдан фойдала-
нишди.

Тадбирга Тожикистон
Республикаси Соѓлиќни
саќлаш ва ањолини ижти-
моий њимоялаш вазирли-
гининг тажрибали ташхису табобат муассасалари мута-
хассислари сафарбар этилиб, ташхису текширув билан
биргаликда, ањолига тиббий маслањатлар њам беришди.

Кичик ГЭС ќурилишига
йўналтириладиган
пул мукофоти

Тожикистондаги биринчи давлат-хусусий шерикчилик - "По-
мир Энержи" Тожикистон ва Афѓонистоннинг Бадахшон вило-
ятларида экологик тоза энергиядан фойдаланиш њажмини ошир-
гани учун 2017 йилда "Ashden" нуфузли мукофотини ќўлга ки-
ритди. Бу олий халќаро мукофот "Помир Энержи" компанияси
бош директори Далер Жумаевга Лондондаги Ќироллик геогра-
фик жамияти нуфузли маросимида топширилди.

Компания ўз пул муко-
фотини Бартанг водийсида
кичик гидроэлектростанция
ќурилишига йўналтиришга
ќарор ќилди.

2016 йил ёз фаслида
ТБМВда Миллий бирлик ку-
нини нишонлаш доирасида
Тинчлик ва миллий бирлик

асосчиси - Миллат пешвоси, мамлакат Президенти муњтарам
Эмомали Рањмоннинг бевосита иштирокида "Пасор" кичик ГЭСи
тўлиќ реабилитациядан кейин фойдаланишга топширилганди.
Шу билан Пасор, Бопасор ва Гудара ќишлоќларида электр энер-
гияси таќчиллиги муаммоси орадан кўтарилди. Ўша йилнинг
охиригача баланд тоѓли Бартангда таъмирлаш-реабилитацион
ишлар тугатилиши билан "Савноб" ва "Басид" кичик ГЭСлари
њам ишга туширилиб, 2017 йилнинг биринчи кварталида "Си-
понж" кичик ГЭСи њам фаолият бошлади.

Топинамбур ўсимлиги
ўлкамизда њам
етиштирилади

8

БУГУНГИ

СОНДА:

 Умр шамидан
таралган

нурафшон зиё
3

Сурия армияси Њалабни
жангарилардан

тўлиќ озод этди
6

2017 йилнинг 5 июл куни Покистон Ислом Республика-
си Бош вазири Муњаммад Навоз Шарифнинг Тожикистон-
га расмий ташрифи Миллат ќасри ёнида тантанали кутиб
олишдан бошланди.

Тинчлик ва миллий бирлик асосчиси - Миллат пешвоси,
Тожикистон Республикаси Президенти муњтарам Эмомали
Рањмон олиймаќом мењмон - Покистон Ислом Республикаси

ПОКИСТОН  ИСЛОМ  РЕСПУБЛИКАСИ  БОШ  ВАЗИРИ  ЮРТИМИЗДА

Бош вазири Муњаммад Навоз  Шарифни илиќ ва самимий
ќарши олиб, фахрий минбарга таклиф ќилди.

Олиймаќом  мењмонни расмий кутиб  олиш маросимида
Фахрий гвардия ќисм ва бўлинмалари, нафас асбоблари ор-
кестри саф  тортган бўлиб, икки мамлакат делегациялари
иштирок этди.

Истиќбол олиш маросимида икки давлат мадњиялари янгра-

ди. Тантанали марш остида Тожикистон ва Покистон рањбарла-
ри Фахрий гвардия сафи ёнидан ўтишди. Покистон Ислом Рес-
публикаси Бош вазири њарбий парад иштирокчилари билан са-
ломлашиб, Тожикистон давлат байроѓига эњтиром кўрсатди.

Олиймаќом мењмонни кутиб олишнинг тантанали мароси-
ми Давлат бошлиќларининг иккала давлат расмий делегаци-
ялари билан танишуви орќали нињоясига етди.

Омонбой  Жуманов -
С. Айний номли

мукофот лауреати!
Тожикистонлик ўзбекзабон адиб, таниќли таржимон

Омонбой Жуманов Тожикистон Ёзувчилар иттифоќининг
Садриддин Айний номли адабий мукофоти совриндори
бўлди. Мукофот топшириш маросими Тожикистон Ёзувчи-
лар иттифоќида бўлиб ўтди.

Омонбой Жумановга мазкур мукофот Ато Њамдам
ва Леонид Чигринлар-
нинг "Эмомали Рањмон
жасорати" номли китоби,
Саттор Турсуннинг "Жа-
сур ќиз", "Эътироз" ва
"Ќазо" асарлари њамда
бошќа таржималари учун
берилган.

Эслатиб ўтамиз, адиб
бундан олдин "Афсонањои
халќи тожик" китобини
"Ќайсар чумчуќ" номи би-
лан ўзбек тилига таржима
ќилиб, Тошкентда кўп нус-
хада чоп эттирганди.  Айни
пайтда эса, Омонбой Жу-
манов Ато Њамдамнинг "Роњи абрешим" китобини таржима
ќилиш билан машѓул ва уни Тошкент шањридаги "Жањон
адабиёти" нашриётида чоп эттириш ниятида.

«Тожикистон
Республикасида

анъаналар,  тантаналар
ва  урф-одатларни
тартибга  солиш

тўѓрисида»ги  Тожикистон
Республикаси  ќонуни

аниќ тавсиялари орќали
бундан кейин њам њис-
саларини ќўшиб келиш-
лари лозим.

Ќонун ќабул ќилини-
шидан олдин, мамлакат-
да ўтадиган маросимлар-
да катта исрофгарчилик-
ка йўл ќўйиларди. Бир
ќатор фуќаролар томо-
нидан эса, ўзларини кўз-
кўз ќилиш учун ќилин-
ган намойишкорона хат-

ти-њаракатлар учраб ту-
рарди. Шу асосда, бир
оила учун хос бўлган йи-
ѓинлар – тўй ва ёки
мотамга керагидан ортиќ
пул сарфланарди. Бу ўз-
ўзидан жамиятга њам
таъсирини ўтказмай ќол-
ма сди . Тўй-њашам ва
байрамлардаги ортиќча
харажатга йўл ќўйили-
шининг асосий сабаби
ўтганларимизнинг рўзѓор
юритиш тарихидан бе-
хабарликда эди. Чунки
Исл ом динида исроф
м а к ру њ а м а л л а рд а н

њисобланади . Ќуръони
Каримнинг «Анъом» су-
раси 141-оятида шундай
дейилади: «Ва исроф
ќилманглар. Албатта, У
исроф ќилгувчиларни
севмас». Пайѓамбаримиз
(с.а.в.) њам шундай дей-
дилар: «Осонлаштиринг,
ќийинлаштирманг».

Мазкур ќонун асосла-
рининг жамият томони-
дан тезда жорий этили-

ши сабабларидан бири,
бу ќонун диний ва ах-
лоќий манбалардан сар-
чашма олганлигидадир.
Мазкур ќонуннинг демок-
ратик ва њуќуќий дав-
лат асослари билан ќам-
ра б ол иниши , у нин г
амалга татбиќ этилиши-
даги яна бир бошќа йўна-
лиш бўлди. Мазкур асос-
лар миллий урф-одат-
лар, жумладан, хайр-са-
даќа , бунёдкорлик ва
ободончилик каби ман-
фаат келтирувчи амал-
л а р рив ожига са б а б

бўлди. Етимлар, ќаров-
чисиз ќолганларга кўмак-
лашиш, мактабу касал-
хоналарни таъмирлашда
ёрдам бериш њам хайр-
садаќа њисобланиб, бу
халќнинг њамжињатлиги
ва бирдамлигидан дарак
беради.

Тожикистон Респуб-
ликасининг «Тожикистон
Республикасида анъана-
лар, тантаналар ва урф-
одатларни тартибга со-
лиш тўѓрисида»ги ќону-
нининг ўн йилдан буён
амалга татбиќ этиб ке-
линаётганлиги, унинг халќ
манфаатларини њимоя
ќилиши ва ањолининг мо-
лиявий њолатига ёрдам
беришини яна бир мар-
та исботлади . Мазкур
ќонун натижасида ањоли
турмуш даражаси юк-
салди.

Моддий ва маънавий
неъматлар ќадрига етиб,
миллий байрам ва урф-
одатларимизни камхарж
ва тежамкорлик билан
ўтказишга интилишимиз
Тожикистон Республика-
сининг «Тожикистон Рес-
публикасида анъаналар,
тантаналар ва урф-одат-
ларни тартибга солиш
тўѓрисида»ги ќонунининг
асосий мазмун-моњияти
њисобланади.

Сайазам
ЌОДИРЗОДА,

Тожикистон Республикаси
Президенти Ижроия

аппарати  Дин, анъана,
тантана ва урф-одатларни
тартибга солиш бўлими бош

мутахассиси.

Ќадимда бу соњилда ту-
риб,  у соњилдагини кўриб
бўлмайдиган даражада то-
шиб оќадиган Кофарнињон
дарёсининг ќуйи томони
Ќабодиён беклиги, деб ном-
ланарди. Унда учта амлок-
дорлик мавжуд эди. Амлок-
дорлар бекликка итоат
ќиларди.  Дарёнинг чап
ќирѓоѓи Ќабодиён, ўнг ќирѓоѓи
Бешкент амлокдорлиги, деб
аталар эди. Боботоѓда одам
яшамасди. Аммо мустаќил
амлокдорлик њисобланарди.
Бекликнинг замини серњо-
сил, иќлими нињоятда иссиќ
бўлган. Июл ойларида иссиќ-
лик то 55-60 даражагача
етарди.

Ўз  тарихида Ќабодиён
йигирма олти марта ќўлдан-
ќўлга ўтган экан. Бу ерда то-
жик, ўзбек, араб ва туркман
миллатлари,  йигирмадан
ошиќ элатлар яшашади .
Буюк файласуф шоир Носир
Хусрав шу ерда таваллуд
топган. Девонаи Машраб ,
Сўфи Оллоёр, Мирза Њаит
Сањбо, Мањмуд Тўлќин, Мањ-
муджон Остонов сингари
шоирлар ќадамлари теккан
манзил. Бугунги кунда рес-
публикада таниќли ижодкор-
лар Бахтиёр Муртазоев, Зиё
Абдулло, Сулаймон Эрма-
тов, Назокат Олимова, Сай-
дулла Амин, Чориёри Ибро-
њим, Ашур Назар, Гулбиби,
Холиёр Жўраќулов, Муњам-
мад Исо, Рашид Абдуллаев,
Мамарањим  Аминлар њам
Ќабодиён фарзандлари .
Республикамизнинг собиќ
рањбарлари Жаббор Расу-
лов, Мањмадулло Холов, Ху-
дойберди Шарипов, Ражаба-
ли Жалиловлар тарбия топ-
ганлар. Бу ерда собиќ Шўро-
лар давлатининг ўн беш
Мењнат Ќањрамони ва бир
нафар Совет Иттифоќи
Ќањрамони вояга етган.

1929 йилда дарёнинг
юќори  ќисми  Микоянобод
ноњияси ва пастки ќисми Шањ-
ритуз  ноњияси  сифатида
ташкил этилган. 1956 йилда
улар бириктирилди.  1978
йилда дарёнинг ўнг соњили
Шањритуз  ва  чап соњили
Ќабодиён ноњияси  бўлди .
1995 йилда  Шањритуз ноњи-
яси њисобидан (Бешкент)

Носир Хусрав ноњияси таш-
кил этилди.

***
Июл  ойида Ќабодиёнда

жон саќлаш - бир ќањрамон-
лик. Ваќт айни тушликка
яќин. Райком биносидаги со-
вутгичлар тинимсиз ишлай-

ди. Иш кабинетим бинонинг
иккинчи ќаватида. Деразаси
ѓарбга ќараган. Деразадан
бино њовлисига ќарадим. Ду-
шанбе ва Шањритуз йўнали-
шида ќатнайдиган автомо-
бил трассаси ноњия маркази-
дан ўтади. Йўлнинг ўнг томо-
нида маиший хизмат ва сав-
до нуќталари њамда бозор
жойлашган. Шу пайт йўл че-
тига «Икарус» автобуси се-
кин тўхтади. Унинг эшиклари
очилди ва икки ќўлида икки
чамадони бўлган  чаќќон
ќизча машинадан тушди.
Юклари  оѓир бўлса керак,
чамадонларини кўтарганча,
райком биносига томон йўл
олди. Бино этагига назар
солдим. Њовлидаги дарахт-
лар соясида уч киши суњбат-
лашиб туришар эди. Улар-
нинг бири - ноњия рањбари
Тожиддин ака Турдиев. Мењ-
мон ќиз шошганича Тожид-
дин аканинг ёнига келди.

Бир пасдан сўнг, у каби-
нетимга кириб келди. Ўзини
эски  танишлардай тутиб ,

креслога ташлади. Салќинда
анча ўзига келгач, гапира кет-
ди:

- Москвадан келяпман.
Тарих факултети студенти-
ман. Каникулга чиќдик. Мени
устозим Игор Рубинович Пи-
чикян чаќирган. Тахти Сан-
гинга боришим керак.

-Бу масалани њалиги па-
стдаги киши њал ќилади. У
киши райкомнинг  биринчи
котиби, - дедим.

Мењмон ќиз ўќдай учиб па-
стга тушиб кетди. Бир пасдан

кейин, Тожиддин Турдиевич
мени яна пастга чаќирди.

-Мењмоннинг ниятларини
билдингизми?

-Билдим, - дедим.
-Шу бугуноќ њал ќилиб,

натижасини менга айтасиз.
Мен Дина билан яна иш

кабинетимга чиќдим. Ќоѓоз-
ларимни йиѓиштириб, «Жи-
гули»мда йўлга тушдик. Ма-
шинамда Тахти Сангинга
бориш имкони йўќ.  Бошќа
бирор чора топиш лозим эди.

Ќизи тушмагур жуда шўх
ва ќувноќ экан. Тахти Сангин
тарихий  ёдгорликлари жой-
лашган Худойќулов жамоати-
га ќандай ќилиб етиб келга-
нимизни њам билмай ќолдик.
Жамоат њудудидаги  «СССР
50 йиллиги» колхози партия
комитети котиби Ѓайратшо
Алиевни учратиб, унга мењ-
монни археологик ишлар
олиб борилаётган жойга эл-
тиб ќўйишини тайинладим ва
ўзим орќага ќайтдим.

***
Орадан икки-уч њафта

ўтгандан кейин, котибнинг
топшириѓи билан археоло-
гик ишларини олиб бораёт-
ган гуруњлар таъминотини
кўриб келиш ва уларга маи-
ший-маданий хизмат кўрса-
тиш учун агитбригада тузиб,
ўша жойга йўл олдим.

 Аввал њам бу ерга кўп
марта келган ва биргаданинг
рањбарлари академик Борис
Анатолиевич Литвинский ва
Игор Рубинович Пичикянлар
билан кўп суњбатлашгандим.
Шунинг учун улар билан уч-

рашиш мен учун ма-
роќли эди. Тўрт дарё-
нинг ќўшилувидан
пайдо бўладиган
Амударёнинг бош-
ланишига бордим .
Бир томон - чўѓдек
ќизиган тоѓ. Бир то-
мондан дарёнинг са-
лќин шамоли урилиб
гармселни  ташкил
этади. Баданни тез-
да ќорайтириб юбо-
ради. Элликдан
ошиќ одамлар чуќур-
ларда ўралашиб ,
а л л ан и м а л а р н и
ќидиришади . Њеч

ким билан иши йўќ, шошиш-
майди. И.Р.Пичикян туради-
ган чодир ёнига яќинлашар
эканман, орќамдан «Коля»
деган овозни эшитдим . Не
кўз  билан кўрайки, бу ўша
Дина эди. Уни таниб бўлмас-
ди. Бутунлай ќорайиб ќол-
ганди. Ќошларини ќорайиш
ютиб ќўйган эди. Аммо у њали
њам ќувноќ ва шўх. У билан
енгилгина  њол-ањвол сўра-
дим.

-Озиќ-овќат масаласи сал
танќис экан, - деди у бирдан.

-Мен олиб келдим, - де-
дим њозиржавоблик билан.

Ќиз  мамнун  табассум
ќилди.

Дарњаќиќат, ноњия марка-
зидан олтмиш-етмиш  кило-
метр узоќ бўлган жойга, тоѓ-
лар орасидаги бузуќ йўллар-
дан келиб-кетиш жуда оѓир
эди.

Ичкарига кирдим. Чодир-
да Пичикян йиѓма каравотда
чўзилиб ётар эди. Унинг бу
ерда бир ќўл ва оёѓи ишла-
май ќолган экан. Уни замбил-
да олиб юришарди. Шунга

ќарамай, ўз ишини давом эт-
тирарди. Бу касбига садоќат-
лиликнинг олий намунаси
эди. Ќўл оёѓи ишламаса њам,
тетик ва жуда њушёр эди. Мен
билан ќуюќ сўрашди. Тирик-
чилигидан шикоят ќилмади.
Фаќат обу њавонинг, нињоят-
да, иссиќлигини таъкидлаб
ўтди. Аммо ишларининг яхши
кетаётганидан хурсанд эди.
Шу пайт чодирга Дина њам
кириб келди. У ќизни ёнига
чаќирди. Дина унинг ќавати-
да тиз чўкди. Олим унинг ќуло-
ѓидаги сирѓасини секин олди
ва менга ўгирилиб деди:

-Мана буни йигирма бирин-
чи асрнинг њунармандлари

ясаганлар. Ќандай ќўпол-а?
Сўнгра каравоти тагига

ќўл  тиќиб , гугурт ќутисини
олди ва унинг ичидан сирѓа
чиќарди.

-Мана буни сизнинг ав-
лодларингиз икки минг беш
юз  йил илгари ясашган .
Ќайси бири гўзал?

Сирѓанинг ўн икки зангу-
ласи бўлиб, улар ќатор оси-
либ  турардилар.  Зангула-
ларни сирѓанинг  асоси би-
лан боѓлаган олтин толалар-
ни  оддий кўз билан кўриш
жуда ќийин эди. Рости гап, у
мўъжиза эди. Сирѓага њавас
билан ќараб турган эдим, бир
илмий ходим кириб , Пичи-
кянга мурожаат ќилди:

-Мана бу ўн икки сопол
найчаларни  бир жойдан топ-
дик. Биттаси синган экан, -
деди.

-Ўн иккита эканми? –
сўради олим. -Яна ўн иккита
бўлиши керак. Дурустроќ
ќаранглар. Авайлаб, синдир-
масдан олинглар.

Менинг тикилиб  ќолга -
нимни кўриб, ќўшимча ќилди:

-Нега ќараб  ќолдингиз ,
ахир йигирма тўртта бўлиши
керак-да, - деди.

У икки йигитни чаќиртир-
ди ва улар замбилни кўтариб
ташќарига чиќаришди. Бир-
галикда бу афсонавий ќади-
мий  шањарчани  айланиб ,
бир чоњнинг устида тўхтадик.

-Мана шу ердан лањм
ќазилиб , дарёнинг у бетига
ўтказилган, - деди Игор Руби-
нович. –Шу ердан йўл бўлган.
Афѓонистон томонга ќаранг,
тўѓрида вайрона ќалъани
кўрасиз. У менга замбилда
турган дурбинни узатди. Мен

дурбин билан дарёнинг нари-
ги ќирѓоѓига ќарадим.

Дарњаќиќат, кўњна ќалъа
кўриниб турарди. Олимнинг
тахминига  шубња йўќ эди.
Мен ќўйилган арќон нарвон-
дан чоњга туша бошладим.
Унинг зиналари ернинг
шўрлигидан чириб  ќолган,
хавфли эди. Саккиз метрча
тушгач, у ёѓига юрагим бетла-
мади, орќага ќайтдим. Унга-
ча ќидирувчилар яна ўн икки
найчанинг ќолганини њам то-
пишган экан. Уларнинг њам
биттасини синдиришибди.

-Ќабодиённинг тарихи
икки ярим минг йилга бориб
таќалади. Самарќанд, Бухо-
ро билан тенг, дейишади.
Менимча, бу жойларнинг та-
рихи шоњ Жамшид њукмрон-
лиги даврига таќаладиганга
ўхшайди. Бу беш минг йил,
демакдир. Ќабодиён чиндан
њам тарихий дурдона. Игор
билан биргаликда чодирга
ќайтдик. Биз келтирган тоза
мањсулотлардан тайёрлан-
ган таомларни биргаликда
едик.

Пичикян менга Б.А.Лит-
винскийнинг «Амударинский
клад» («Амударё хазинаси»)
китобини туњфа ќилди . Бу
жуда ноёб китоб  эди. Яна
ќўшимча ќилиб деди:

-Биласизми,  бу ердан
Александр Македонский-
нинг бюсти топилди. Ќабоди-
ёндан топилган олтин буюм-
лар софлиги бўйича жањон-
да биринчи ўринни эгаллай-
ди. Топилган ноёб топилма-
ларнинг сони  ўн мингдан
ошиб кетган. Ќуйи Кофарни-
њон њудудида икки юзга яќин
тарихий ёдгорликлар бор.
Уларни ўрганиш ва тиклаш
катта маблаѓ талаб ќилади...

Таниќли  олимнинг
тўлќинланиб  гапиришига
ќулоќ солар эканман, у мен-
дан њам кўпроќ фахрланаёт-
ганини яќќол сезиб  турар-
дим.

- Тарихий обидалар ва
бизнинг фаолиятимиз тўѓри-
сида ноњия рўзномасида би-
тилган очеркларингизни тар-
жима ќилиб беришди. Рањ-
мат. Кошки, бошќалар њам
сизчалик бизнинг мењнати-
мизни ќадрлашса. Ќуйи Ко-
фарнињон  ќўшиѓи тугамас
ќўшиќ , Ќабодиённинг эса,
ќиссаси чексиз… -деди у.

Бу воќеадан ўттиз йилча
ваќт ўтяпти. Аммо Ватаним-
нинг тарихи ва ќадимий ма-
даниятига баѓишланган бу
суњбат  хотирамдан йироќ
кетмайди.

Неъмат
МУЊАММАД САИД,

Ќабодиён ноњияси.

Тарихнинг сарѓаймаган сањифалари

Ќубод шўрасини еган туялар,
Бухородек жойдан ќайтиб келибди.
Бу заминнинг кўњна ќўшиќларини,
Токи келгунича айтиб келибди.

-----------------------------------------                  Ќабодиён ќўшиѓидан.

ТЕЛЕФОН ОРЌАЛИ МУЛОЌОТ
29 июн куни Тинчлик ва миллий бирлик асосчи-

си – Миллат пешвоси, Тожикистон Республикаси
Президенти муњтарам Эмомали Рањмон ва Туркма-
нистон Президенти Гурбангули Бердимуњамедовлар
ўртасида телефон орќали суњбат бўлиб ўтди.

Давлат бошлиѓи энг эзгу тилакларини билдирган
њолда, дўст Туркманистон Президентини юбилей сана
– таваллудининг 60 йиллиги билан илиќ табриклади.

Мамлакат Президенти ўз њамкори Гурбангули
Бердимуњамедовнинг тожик-туркман муносабатлари,
дўстлик ва бунёдкорона њамкорликлар кенгайиши њамда
мустањкамланиши ишига ќўшган муњим њиссасини
алоњида ќайд ќилди.

Президентлар бу муносабатларнинг илдизи тарих-
лар ќаърига бориб таќалувчи икки мамлакат халќла-
рининг азалий манфаатлари йўлида босќичма-босќич
ривожланиб бориши учун келгусида биргаликда њара-
кат ќилиш њаќида сўз юритишди.

«Ховар» ТМАА.

ТОЖИКИСТОН
РЕСПУБЛИКАСИ  ПРЕЗИДЕНТИ
Ф А Р М О Н И

Судяларни озод этиш тўѓрисида
Тожикистон Республикаси Конституциясининг 69-мод-

дасига мувофиќ фармон бераман:
Ќурбониён Тожиддин Мирзо ишлар кўриб чиќилиши-

да ќонунни бузганлик, судялик обрўсига путур етказади-
ган амалга ќўл ургани учун Хатлон вилояти Панж ноњия-
си суди судяси вазифасидан озод этилсин.

Вањдат шањри суди судяси Ќурбонзода Ќудратул-
ло Саид  вафот этганлиги сабабли унинг ваколати
тугатилсин.
Тожикистон Республикаси
Президенти                                                  Эмомали РАЊМОН,

30 июн 2017 йил, Душанбе шањри.
№894.

ТОЖИКИСТОН РЕСПУБЛИКАСИ
ЊУКУМАТИ

Ќ А Р О Р Л А Р И
Н. А.Абдуѓаффорзодани Тожикистон Республика-

си Њукумати ќошидаги Сайёњликни ривожлантириш
комитети раиси этиб тайинлаш тўѓрисида

Тожикистон Республикаси Њукумати ќарор ќилади:
Абдуѓаффорзода Нуъмон Абдуѓаффор Тожикистон

Республикаси Њукумати ќошидаги Сайёњликни ривожлан-
тириш комитети раиси этиб тайинлансин.
Тожикистон Республикаси
Њукумати Раиси                                        Эмомали РАЊМОН,

30 июн 2017 йил, Душанбе шањри.
№ 331.

***
Њ. Амирбекзодани Тожикистон Республикаси Њуку-

мати ќошидаги Ёшлар, спорт ва сайёњлик комитети
раиси ўринбосари вазифасидан озод этиш тўѓрисида

Тожикистон Республикаси Њукумати ќарор ќилади:
Тожикистон Республикаси Њукумати ќошидаги Ёшлар,

спорт ва сайёњлик комитетининг Тожикистон Республи-
каси Њукумати ќошидаги Ёшлар ва спорт комитетига ай-
лантирилгани сабабли, Амирбекзода Њабибулло Тожи-
кистон Республикаси Њукумати ќошидаги Ёшлар, спорт
ва сайёњлик комитети раиси ўринбосари вазифасидан
озод этилсин.
Тожикистон Республикаси
Њукумати Раиси                                        Эмомали РАЊМОН,

30 июн 2017 йил, Душанбе шањри.
№ 332.

***
Њ. Амирбекзодани Тожикистон Республикаси

Њукумати ќошидаги Сайёњликни ривожлантириш ко-
митети раиси биринчи ўринбосари этиб тайинлаш
тўѓрисида

Тожикистон Республикаси Њукумати ќарор ќилади:
Амирбекзода Њабибулло Тожикистон Республикаси

Њукумати ќошидаги Сайёњликни ривожлантириш комите-
ти раиси биринчи ўринбосари этиб тайинлансин.
Тожикистон Республикаси
Њукумати Раиси                                        Эмомали РАЊМОН,

30 июн 2017 йил, Душанбе шањри.
№ 333.

***
Ш. Ш. Амонзодани Тожикистон Республикаси

Њукумати ќошидаги Сайёњликни ривожлантириш ко-
митети раиси ўринбосари этиб тайинлаш тўѓрисида

Тожикистон Республикаси Њукумати ќарор ќилади:
Амонзода Ширини Шоди Тожикистон Республикаси

Њукумати ќошидаги Сайёњликни ривожлантириш комите-
ти раиси ўринбосари этиб тайинлансин.
Тожикистон Республикаси
Њукумати Раиси                                        Эмомали РАЊМОН,

30 июн 2017 йил, Душанбе шањри.
№ 334.

ТОЖИКИСТОН
РЕСПУБЛИКАСИ  ПРЕЗИДЕНТИ

А М Р И
Махкамзода Махсуджон Тожикистон Республика-

си Бош вазири Котиботи мудири вазифасидан озод
этилсин.
Тожикистон Республикаси
Президенти                                                  Эмомали РАЊМОН,

30 июн 2017 йил, Душанбе шањри.
№АП-906.

«Ховар» ТМАА.

Мамлакат Президен-
ти ўзининг 2016 йил 22
декабрдаги Олий Маж-
лисга йўллаган Паёмида
тегишли вазирлигу идо-
раларга Тожикистон Рес-
публикасининг «Тожики-
стон Р есп у блика сида
анъаналар, тантаналар ва
урф-одатларни тартиб-
га солиш тўѓрисида» ва
«Фарзандлар таълим ва
тарбиясида ота-оналар
масъулияти тўѓрисида»ги
ќонунларининг ижроси-
ни тўлиќ таъминлаш бо-
расида аниќ топшириќ-
лар берди.

Шунга боѓлиќ њолда,
доимий комиссия низом-
номаси талаблари, ко-
миссия аъзоси фаолия-
ти хусусида бироз бўлса-
да тўхталиб ўтиш ло-
зим. Шунингдек, ќонун-
нинг њаётга татбиќ эти-
лиши унинг юќори да-
ражали сифатига њам
боѓ л иќ бў л га нл игини
таъкидлаш ўринлидир.
Унинг юќори даражали
сифати ќонун лойињаси-
ни ишлаб чиќиш њамда
уни ќабул ќилиш жара-
ёнида кўзда тутилган
самарадорлик ва њуќуќий
тартибга солиш асосла-
ридан кўзланган маќсадга
эришишни таъминлади.
М а д а н ия т п а рв а р в а
ѓу р у р л и мил л ат имиз
учун бунёдкорлик ва
тараќќиёт босќичи бўлган
ўтган йиллар давомида,
њаќиќатдан њам, улкан
ютуќларни кўлга кирит-
дик њамда халќ турмуш
даражаси бир неча марта
яхшил анди . Тин члик ,
милл ий к ел ишув нинг
ишончли асосла ри ва
мамлакат ањолисининг
с а м а р а л и  ме њ н а т и
ўлароќ, минглаб иќтисо-
дий, ижтимоий, спорт ва
м а д а н ий  ин шо о тл а р
ќурилиб, фойдаланишга
топширилди. Яна ўнлаб
ишлаб чиќариш ва маи-

ший иншоотлар бунёд
этиш ишлари давом эт-
моќда. Яќинда Тожикис-
тон Республикасининг
«Тожикистон Республи-
касида анъаналар, тан-
таналар ва урф-одатлар-
н и т а рт и б га  с о л и ш
тўѓрисида»ги ќонунининг
10 йиллиги ќайд ќили-
нади . Бу маса ла нинг
кўриб чиќилишида дав-
лат њокимияти вилоят-

лар ва шањру ноњиялар
ижроия органларининг
дин ишлари, анъана, тан-
тана ва урф-одатларни
тартибга солиш бўлим-
ларининг биргаликдаги
фаолиятининг ўзига хос
њисса си бо р .  Ма зку р
бўлимларнинг ќонунни
њаётга татбиќ этиш бо-
расида тутган ўрни се-
зил арл и бўлиб , ула р
ќонунни татбиќ этиш ба-
робарида тегишли меъ-
ёрий-њуќуќий битимлар
ижроси њолатини яхши-
лаш учун ўзларининг

МАЌСАД – ХАЛЌ ТУРМУШ
ДАРАЖАСИНИ ЮКСАЛТИРИШ

√   Хабар  =====

Ўќувчилар
йил охиригача

янги бинога
кўчишади

Шуѓнон ноњияси-
нинг Оќмамад ќишло-
ѓида ибтидоий таълим
муассасаси биносига
пойдев ор ќўйилди .
Ўќувчилар тањсил ола-
ётган бино ўтган аср-
нинг олтмишинчи йил-
лари бошида њашар
йўли билан бунёд этил-
ган бўлиб, ушбу йил-
лар мобайнида ќору
ёѓингарчиликлар нати-
жасида яроќсиз њолга
келиб ќолганди.

Тоѓли Бадахшон
мухтор вилояти маориф
бошќармасидан хабар
б е риш л а ри ч а ,  б у
ќишлоќ жамоат марка-
зидан анча узоќда жой-
лашган ва ќуйи синф
ўќувчиларининг ќўшни
ќишлоќќа ќатнаб тањ-
сил олишлари, айниќ-
са, ќиш фаслида им-
консиздир. Оќмамад
ќишлоѓи фуќаролари
мазкур масалани њал
этиш учун ўтган йили
республика Њукумати-
га мурожаат ќилишган
бўлиб, ўќув йили охи-
рига етиши билан мак-
таб  ќурилиши бошлан-
ди.

Жорий йилда Иш-
кошиму Рўшон ноњи-
яларида яна иккита
ўрта умумтаълим мак-
таби ќурилиши назар-
да тутилган.

Ўз мухбир

Инсонга бир сиќимгина
умр ато ќилинади. У ваќт ма-
софаси ва мазмун ўлчови-
дан холи эмас.

Одам боласи тирикли-
гининг мезони одмигина- у
фавќулодда  ќисќа  умр
кўради.

Кечириладиган умр масъ-
улиятининг залвори - ўта
оѓир. Зеро, бани одамга хос
умргузаронлик - жуда мурак-
каб жараён.

Инсон ќадри унинг ќанча
узоќ яшаганлиги билан эмас,
аксинча, њаётлик даврида
эзгулик йўлида амалга ошир-
ган хайрли ишлари кўлами
билан ўлчанади.

Дунё ѓафлатида ќолган
одамзот ѓанимат умрининг
олтин ќимматига тенг лањза-
лари зое кетганини кеч, жуда
кеч англаб етади.

Шунинг учун њам, инсон
боласи нима учун яшаётган-
лиги њаќида астойдил бош
ќотириб, њаётнинг том маъ-
нодаги мазмун-моњиятини
англаб етишга уринмас экан,
унинг  тириклигини њаёт
кўйларида ивирсиб, санди-
роќлаб юришдан бошќа нар-
са эмас, дейишга арзийди…

Башарнинг донолиги њам

шундаки, умри ќадрининг
фањмига ўз ваќтида ќайѓуриб,
уни савобли амалларга ба-
ѓишлашидадир.

Савобга йўѓрилган хайр-
ли амаллар инсоннинг шах-
сий манфаатларига бегона,
ундан хийла баланд туради.

Шахсий манфаатдан воз
кечмоќнинг уддасидан чиќиш
эса, њар кимнинг њам ќўлидан
келаверадиган юмуш эмас.
Чунки њар ќандай шахс иж-
тимоий њаёт зинапоясининг
бошидан охиригача ўз шах-
сий манфаатларини кўзлаб
ќадам ќўяди.

Фалсафанинг ана шу нуќ-
таи назаридан шахсий ман-
фаатларини рўёбга чиќариш
васвасасида умри гулдурос
солиб ўтадиган одамнинг
њаётини чаќмоќќа ќиёслаш
мумкин. Чаќмоќ ќанча кўк то-
ќида чаќнамасин, эгри бўлга-
ни учун унинг ёруѓи борлиќ-
нинг номаълум гўшаларида
йўќолиб, бесамар кетади.

Элим, юртим деб, ёниб
яшаган инсоннинг њаёт йўли
эса, шам кабидир. Шам тўѓри,
адлдир, куйса њам бошдан-
оёќ нур бўлиб куяр…

***
Инсоннинг гўзаллиги-

унинг ќалбида…
Одам  боласига обрў-

эътибор, шону шараф келти-

радиган чин инсоний фази-
латлар унинг ќалбида ќулф
уради, вояга етади ва камол
топади.

Ёш Абдуќодир њам му-
даррис отасига эргашиб,

кўплаб маротаба Андижон
мадрасаси остонасини њат-
лаб ўтди. Илмга чанќоќ ин-
сонларни кузатди, ўрганди.
Одам таниди…

Њаётда илмнинг, билим-
ли одамнинг ўрни бошќача
бўлишини- бир поѓона юќори
туришини илѓаб олди.

Андижон мадрасасида
бутун борлиѓи билан таъ-
лим олишга шўнѓиб кетга-
нида, илмнинг сирли доми
ќалбини сењрлаб ќўйгани-
ни њали тўла- тўкис англаб
етмаганди.

Илм уни муттасил ўзига

чорлайверди. Абдуќодир
энди билим чўќќиларини
забт этиш йўлида ўткинчи
умри лањзаларини ќизѓан-
мас, аксинча, илмнинг кўмиѓ-
лик хазина эмаслигини ,
жонли дарахт сингари ўсиб
унмоѓини, гулламоѓини ,
алалоќибат, мева бермоѓи-
ни пухта тушунди.

Абдуќодир На-
заров риёзат чекиб
дунё  илмларини
ўрганишга ќарор
ќилди. Аввал Сама-
рќанд  (1923-1925
йиллар), кейин
Тошкент (1926-
1931 йиллар) мад-
расаларида ўз би-
лимларига сайќал
бериш баробарида
толиби илмларга
сабоќ њам айтди.

Ўтган асрнинг
1932-1937 йилла-
рида Тошкент педа-
гогика олий ўќув юр-
тида тањсил олди.
Ўќитувчилик олий
даргоњини тугатгач,
Андижон вилояти
маориф бошќарма-
сига мудирлик
ќилди.

Улуѓ Ватан уру-
шининг оловли йил-
ларида Украина,

Белоруссия республикалари
ва Ленинград  (њозирги
Санкт-Петербург)дан эваку-
ация ќилинган болалар учун
Андижон шањри Ўрта Шар-
хон ќишлоѓида учта интер-
нат-мактаб ташкил ќилиб,
уларнинг таълим-тарбияси
билан шуѓулланди.

Маориф мудирининг ўша
йилларда ќилган зањматли

мењнатлари СССР маорифи
аълочиси нишони, урушга
ќатнашмаган бўлса-да, имти-
ёзли равишда "Ќизил Юлдуз"
ордени ва "Жасорати учун"
медаллари билан таќдир-
ланди.

Давлат ва њукуматнинг
топшириѓи билан 1947- 1949
йилларда Абдуќодир Наза-
ров Сурхондарё вилояти ма-
ориф бошќармасига рањбар-
лик ќилди…

***
ХХ асрнинг иккинчи ярми-

дан бошлаб, маориф жонку-
ярининг умр дафтарида янги
сањифа очилди.

У ўз таќдирини Тожикис-
тон деб аталган жаннатма-
кон юрт билан боѓлади…

Ўша замонлар  унинг
айни куч-ѓайратга тўлган пал-
ласи эди. У энди иккинчи
она-Ватанини обод этиш,
унинг ањолиси саводхонли-
гини ошириш йўлида њалол
мењнат ќилишга астойдил
бел боѓлади.

Афсуски, пок муроду маќ-
садларига амал тўнини кий-
дириш имкониятлари чек-
ланган эди.

Ќишлоќларда мактаблар
кам, мутахассис кадрлар де-
ярли топилмасди.

Шароит оѓир бўлишига
ќарамай, енг шимариб ишга
киришди.

Чекка ќишлоќлардан
бири Адир-Оќќўрѓонда мак-
таб очиш пайига тушди. Бу
ерлик оќсоќолларни йиѓиб
ўзаро маслањатлашди. Би-

лимли инсонларнинг ўша
замон шароитида сув ва
њаводек зарур эканлигини
ањолига тушунтирди.

-Маслањатли тўй тарќа-
мас,- деганларидек, ќишлоќ-
да истиќомат ќилувчи Жўра-
бой бобо исмли саховатли
инсон уйининг бир хонасини
мактаб  учун ажратиб бериш-
га рози бўлди.

Ќишлоќда мактаб очили-
ши жараёнини илм даргоњи-
нинг ќалдирѓоч ўќувчилари-
дан бири, марњум Сафар
њожи тўрт йил муќаддам шун-
дай њикоя ќилганди:

- Чамаси ўн- ўн икки яшар
эдим. Ќишлоѓимизда ёши
элликлардан ўтган, юриш-
туриши, муомаласи, кийини-
ши одамлар диќќатини ўзига
жалб этган, юзу кўзларидан
мењр ёѓилиб турган зиёли
кўринишидаги киши пайдо
бўлди. Одамлар орасида:-
Ќишлоќда мактаб очилар-
миш,- деган гаплар пайдо
бўлди. Аввалига њеч ким
ишонмади, бу гапларга.

Мактаб очиш осон
ишми?!.- дея гап тарќатди
баъзи оѓзига кучи етмаган-
лар.

Орадан кўп ўтмай, от улов-
ларда ќишлоќќа парта, стол-
стуллар ташиб келтирилди.
Чунки ўша пайтларда Ќора-

тоѓ дарёсининг икки
ќирѓоѓини туташти-
рувчи кўприк њали
ќурилмаганди. Бор-
ди-келди кечув орќ-
али бўларди.

К ў р ибс и з ки ,
Адир-Оќќўрѓон ќиш-
лоѓида бинойидек
мактаб очилди. Аб-
дуќодир муаллимда
одамларни ўќитиш,
уларнинг саводини
чиќариш иштиёќи
жуда юксак эди. Бу
йўлда њар ќандай
азобу уќубатни ўз
зиммасига олишга
доим тайёр турарди.
Катта-кичикни би-
лим олишга њидоят
ќилди. Тез орада
мактаб гавжум дар-
гоњга айланди. Бар-
ча чанќоќлик билан
таълим  олишга
ўзини урди.

Ажиб  томони
шундаки, мактаб

ўќувчиларининг энг ёши ки-
чик вакили мен эдим…

Кейинчалик мактаб хўжа-
ликдан ќолган омборхонага
кўчирилди.

Шундай ќилиб, Абдуќо-
дир Назаров Тожикистонда
умид билан суќќан илк таёќ,
бериб ќолди мева-ю япроќ…

***
… Кунларнинг бирида

Регар ноњияси партия коми-
тетининг нозири А. Каримов
Жданов номли участка мењ-
наткашлари билан йиѓилиш

ўтказиб, ќишлоќ хўжалиги
ишларининг бориши, режа-
лар ижроси њаќида гаплашиб
олгач, мажлисни ќисќа ќилиб,
марказга ќайтиш тадоригини
кўрди.

Шунда Абдуќодир Наза-
ров сўз олиб:- Ўртоќ Кари-
мов,-дея вазминлик билан
мурожаат ќилди,- Участка-
мизда ќишлоќ хўжалиги иш-
ларининг ањволи ёмон эмас.
Кейинги йилларда њосил-
дорлик ошиб, мўл-кўл бўлиб
бораётгани њеч кимга, хусу-
сан, сизга њам сир эмас.

Бир нарсани унутмаслик
керакки, ана шу ютуќларни
мустањкамлаш, янги босќич-
га кўтариш учун билимли,
малакали кадрлар керак. Бу-
ларни тарбиялашга мавжуд
мактабимизнинг моддий-
техник базаси жуда ќашшоќ.
Бизга янги мактаб, мутахас-
сис ўќитувчилар керак. Бу
билан иш илгари силжимай-
ди. Бу борада дўппини ёнга
ќўйиб, чуќур ўйлаб кўрадиган
фурсат етмадимикин?!.

Абдуќодир Назаровнинг
келажакни кўра билиш иќти-
дори, ноњия рањбарларини
мулоњаза билан иш юритиш-
га мажбур ќилди. Орадан кўп
ўтмай, Янги боѓ ќишлоѓи
(собиќ Жданов номли участ-
каси) масжиди  ўрнида янги
мактаб ќад ростлади.

Ана шу маърифий мерос
анъаналари њали-њануз но-
њиянинг юќорида номи зикр
этилган минтаќа ањолиси
ёшларини эзгулик йўлида
тарбиялашга хизмат ќилиб
келмоќда…

***
Узоќ йиллар икки ќондо-

шу жондош халќлар маъри-
фатига боѓбонлик ќилган,
соњанинг ривожу равнаќида
умри азизининг ѓанимат дам-
ларини дариѓ тутмай, сами-
мий, њалолу пок мењнат ќил-
ган Абдуќодир бобо 1988
йилда Жданов участкаси
(њозирги Янги боѓ ќишлоѓида)
90 ёшида оламдан ўтди.

Ишининг устаси бўлган
педагогдан маърифат дар-
гоњлари, халќ ва Ватан фа-

ровонлиги, ободлиги йўлида
хизмат ќилишга камарбаста
фарзандлар ёдгор бўлиб
ќолди.

Абдуќодир бобо умр
йўлдоши София опа ила 6
ўѓил ва 2 нафар ќиз фарзан-
дларни оќ ювиб, оќ тараб во-
яга етказишди.

Зурриёдларининг тўнѓи-
чи Жўраќул Назаров ота изи-
дан бориб, педагогика олий-
гоњининг чет тиллар факул-
тетини тугатди. Узоќ йиллар
Турсунзода ноњиясидаги 5 ва
8-ўрта умумтаълим мусасса-
ларида ёшларга дарс берди.
Айни пайтда нафаќахўр.

Фарзандлари Тўраќул,
Ќурбонали ва Фаридалар
Тожикистон Савдо технику-
ми битирувчилари.

Ўртанчи ўѓли Мањамада-
ли  Назаров Абуали  ибн
Сино номидаги Тожикистон
Тиббиёт дорилфунунини ту-
гатган. Њозирда Турсунзода
шањар марказий касалхона-
си Нейрожарроњлик бўлими-
нинг мудири. Олий тоифали
шифокор. Тожикистон со-
ѓлиќни саќлаш аълочиси.
Тиббиёт соњаси бўйича хал-
ќаро Ибн Сино мукофоти-
нинг совриндори.

Ањмадали - стоматолог
врач. Искандар  - Тожикистон
политехника олийгоњининг
ќурувчилик куллиётини би-
тирган, ќурувчи-муњандис.

Хуллас, бир оилада фар-
зандларга мукаммал тарбия
беришнинг  барча  ќонун
ќоидалари рисоладагидек
рўёбга чиќарилган…

***
"Биз - келиб кетувчи тўга-

рак жањон…"
Дарёлар оќиб ўтаверади,

шамоллар эсаверади. Инсон
зоти келиб- кетаверади…

Хотиралар эса, инсон
шуурида муњрланиб ќолаве-
ради…

Њаёт мудом ривожланиш-
да. Унинг эртанги кунини эз-
гулик ёритади…

Эзгуликки, Абдуќодир ота
Назаровнинг умр шамидан
таралган нурафшон зиё
каби…

Эзгулик - ќалб ќўридан
тараладиган порлоќ ёѓду…

Абдуњафиз
МИРЗААЊМЕДОВ.

«Вањдат куйчилари»
билан учрашув

Хўжанддаги Маданият марказида «Вањдат куйчилари» - таниќли
ижодкорлар билан учрашув бўлиб ўтди. Миллий бирликнинг 20 йил-
лигига баѓишланган мазкур тадбирда вилоятда яшаётган таниќли
шоир ва адиблар ќатнашишди.

Маданият марказини тўлдириб ўтирган хўжандлик зиёлилар То-
жикистон Ёзувчилар иттифоќи Суѓд вилояти бўлими раиси, Тожики-
стон Халќ шоири, Абу Абдулло Рўдакий номли Давлат мукофоти
лауреати Ањмаджон Рањматзод, Тожикистон Халќ ёзувчиси Муњид-
дин Хожазод, Тожикистон Халќ шоири Нурмуњаммад Ниёзий ва «Па-
ёми Суѓд» адабий-ижтимоий журнали бош муњаррири, таниќли шоир
Озарахшларнинг чиќишларини ќизиќиш билан кутиб олишди.

Ижодкорлар Вањдатнинг мамлакат ва миллат њаётида тутган
беќиёс ўрни, унга эришиш учун чекилган зањматлар њаќида гапи-
ришди. Ижодкорлар Вањдатни кўз ќорачиѓидек асраш њар бир тожи-
кистонликнинг муњим вазифаси эканлигини таъкидлаб, Миллий бир-
ликка баѓишланган шеърлар ўќишди.

Хайрли ташрифлар
Хўжанд шањри раиси Маъруф Муњаммадзода муборак Рамазон

њайити ва Вањдат байрамининг 20 йиллиги арафасида хўжандлик
машњур ишчи, Социалистик Мењнат Ќањрамони Њамроњ Тоњирова
хонадонига ташриф буюрди. Байрам совѓаларини ќабул ќилиб олар
экан, бу мењнатсевар онахон ўзига нисбатан берилаётган доимий
эътибор ва ѓамхўрлик учун Тинчлик ва миллий бирлик асосчиси -
Миллат пешвоси Эмомали Рањмон њамда мазкур шањар њукумати
рањбарларига миннатдорчилик билдирди.

Шањар раиси ва унинг њамроњлари мењнат фахрийлари Махфи-
рат Дадабоева, Георгий Крушин, ота-онасиз ќолган тўрт нафар етим
болани ќарамоѓига олиб тарбиялаётган Мадина Шарипова, Иккинчи
жањон уруши иштирокчилари, юрт учун, эл учун мењнатини, жонини
аямаган инсонлардан яна олти нафарининг хонадонида бўлиб, бай-
рамлар билан муборакбод этишди.

Ёш мутахассислар танлови
Тожикистон Техника университетининг Хўжанддаги политехни-

ка олий ўќув юртини тугаллаётган 44 нафар ёш мутахассис ўќиш-
дан сўнг, аниќ корхоналарда иш бошлаш имконига эга бўлди. Бунга
олий ўќув юрти рањбарлари ташаббуси билан ўтказилган «Муносиб
мутахассис танлаш» деб аталган ярмарка имконият берди.

Ярмаркада «Равзана пласт», «Фаровон», «Файзи расул», «Ти-
ниал», «САТН» каби ширкатлар, «Эсхата», «Имон-интернешнл»,
«Спитаменбонк» каби банклар, умуман, 50дан ортиќ корхона вакил-
лари иштирок этишди. Олий ўќув юрти кафедралари ходимлари,
олимлар, ўќитувчилар ўз шогирдларининг нималарга ќодир экан-
ликлари њаќида сўзлаб беришди. Талабалар нималарни ўрганишга-
ни, нималарни билишларини амалда кўрсатишди.

Хўжанд ва унинг атрофида жойлашган корхоналардан ташриф
буюрган вакиллар минг нафарга яќин талаба таълим олаётган олий
ўќув юрти аудиторияларида бўлиб, бевосита бўлажак ёш мутахас-
сислар билан учрашишди. Вилоят раиси матбуот марказидан бил-
диришларича, бу каби тадбирлар ёш мутахассисларнинг тезда му-
носиб иш ўринлари топишларига ва корхоналарнинг билимли, ма-
лакали мутахассислар билан таъминланишига хизмат ќилади.

Масъулиятни унутганларга –
жарима

Кейинги бир йилу беш ой давомида Конибодом шањрида 200
нафардан ортиќ ота-она вояга етмаган фарзандлари томонидан
ќонун бузиш њолларига йўл ќўйилгани учун жавобгарликка тортил-
ган. Улардан 114 нафари жаримага тортилган.

 Шањар њуќуќни њимоя ќилиш органлари фаолиятини мувофиќлаш-
тириш кенгаши шањар прокурори Набижон Набиев рањбарлигида ўтди.
Унда Конибодом шањар раиси Ѓайбулло Боњирий ва њуќуќни њимоя
ќилиш органлари рањбарлари масъуллари, мањалла ќўмиталари раис-
лари, ташкилот ва муассасалар рањбарлари иштирок этишди.

Кенгаш шу куннинг муњим мавзуларидан бири – «Тожикистон
Республикасининг «Фарзандлар таълим ва тарбиясида ота-оналар
масъулияти тўѓрисида»ги ќонуни њолатини текшириш» масаласини
муњокама ќилди. Шањар прокурори Набижон Набиев ќонун ижроси
борасида Конибодомда анчагина муњим ишлар амалга оширилгани-
ни таъкидлаш билан бирга, њалигача айрим ота-оналарнинг ўз масъ-
улиятига бепарво ќарашаётганини мисоллар билан айтиб ўтди. Ша-
њар раиси Ѓайбулло Боњирий жамият учун муносиб, баркамол фар-
зандлар тарбиялаш ота-оналарнинг муњим вазифаси эканлигини,
ёш оилаларнинг ажралиб кетишлари, ўѓил-ќизлар тарбиясига эъти-
борсизликнинг салбий оќибатлари, оила, мањалла ва мактаб ўрта-
сидаги алоќаларни кучайтириш борасида сўзлади.

Давлат њокимияти Конибодом шањар ижроия органидан хабар
беришларича, кенгаш ќатнашчилари болалар ва ўсмирлар тарбия-
сини яхшилаш, бу борада ота-оналар масъулиятини янада кучайти-
риш учун зарур чора-тадбирлар белгилашган.

Янги иншоотлар –
доимий иш ўринлари

Миллий бирликнинг йигирма йиллиги нишонланган кунлар Спита-
мен ноњиясида бир ќатор янги иншоотлар фойдаланишга топширилди.
Жумладан, Т. Ўлжабоев номли ќишлоќ жамоатида ѓишт ќуйиладиган
корхона, Мењнатобод ќишлоѓида зотли чорва учун бинолар, Навќат
шањарчасида ѓаллани ќайта ишловчи янги ќўшимча цех, Тоѓаякда тош-
ларни ќурилиш учун ќайта ишловчи корхона ишга туширилди.

Хуррамзамин ќишлоќ жамоатида эса, иккита кўприк таъмирлан-
ди. Бу хайрли ишлар, асосан, мањаллий тадбиркорлар ташаббуси ва
уларнинг маблаѓлари њисобига амалга оширилди. Давлат њокимияти
ноњия ижроия органидан хабар беришларича, янги иншоотларнинг
фойдаланишга топширилиши натижасида янги иш ўринлари пайдо
бўлган. Камида ўттиз киши доимий иш билан таъминланган.

Янги иншоотларни топшириш маросимларида ноњия раиси Ак-
рам Сулаймонзода ва Тожикистон Республикаси Олий Мажлиси
Намояндалар мажлиси вакили Ањмаджон Ќобилов иштирок этди.

Њушёр чўпонга - медал
Шу кунларда Панжакентдаги Амондара ќишлоќ жамоатида яшов-

чи кишилар њамќишлоќлари Бобохон Маллахоновнинг номини њур-
мат билан тилга олишмоќда. Амондараликларнинг айтишларича,
агар Бобохон телефон орќали хабар ќилмаганида, кўп кишилар ѓаф-
латда ќолиб, селдан ќочиб ќутулмаган бўлишлари мумкин эди.

Бобохон тоѓ этакларида ќўй-ќўзи боќиб юрар экан, сел келаётга-
нини кўриб ќолади. У зудлик билан ќишлоќдаги танишларига ќўнѓи-
роќ ќилади ва тезда сел йўлидан узоќќа кетишларини тайинлайди.

Мамлакат Фавќулодда њолатлар ва фуќаролар мудофааси ќўми-
таси раиси фармони билан Бобохон Маллахонов «Фавќулодда њолат-
ларни бартараф ќилиш ќатнашчиси» медали билан мукофотланди.
Мазкур ќўмитанинг Панжакентдаги бўлими мутахассисларининг ай-
тишларича, агар чўпон ўз ваќтида хабар бермаганида, сел туфайли
инсон талафотлари њам бўлиши мумкин эди.

Вилоят раиси матбуот хизматидан хабар ќилишларича, њушёр
чўпон мањаллий њукумат томонидан њам ќадрланган. Унга Суѓд ви-
лояти раиси Абдурањмон Ќодирий  ќимматбањо совѓа – замонавий
телевизор таќдим ќилган.

Ўз мухбир.

Ватаннинг фидойи фарзандлари

Халќ учун нондан сўнг энг муњими
мактабдир.
--------------------------------             Жорж ДАНТОН.

Очерк

P. S. Биз илгари њам ("Халќ овози" №48, 2013 йил 28
ноябр "Умрнинг нурли шами") ќањрамонимиз њаќида ма-
ќола эълон ќилиб, унинг номини абадийлаштириш такли-
фи билан чиќќан эдик. Аммо давлат њокимияти Турсун-
зода шањар ижроия органи мутасаддиларидан жўяли жа-
воб ололмадик. Умид ќиламизки, бу дафъа у њолат так-
рорланмайди…

Миллий бирлик - 20 йил

Тарихдан аёнки, тожик
миллатига турли даврларда
тарќоќлик ва йўќ бўлиб ке-
тиш хатари бир неча марта
тањдид ќилиб, минг йилдан
кўпроќ ваќт мобайнида ўзини
йўќолиб кетишдан саќлаб
келди ва бугун ўзининг мил-
лий њамда давлат мустаќил-
лигини ќўлга киритди. Бугун
эса, миллатимизнинг ўз дав-
лати ва Ватани борлигига
шукрона ќилмоѓимиз керак.

Ўтган асрнинг охирлари-
да ташќи кучлар таъсири ос-
тида ички омиллар вужудга
келиб, давлатга ќарши фик-
рлар  шаклланиши учун
ќулай шароит яратиб берди.
Миллий ифтихор њисси ва
ижтимоий адолат талабини
диний-сиёсий бузѓунчилик ва
миллатчилигу мањалчиликка
ќараб буриб юборди. Тожи-
кистон Республикаси муста-
ќилликка эришгандан сўнг,
бу омиллар авж олди. Бош-
ланган фуќаролик уруши
бир томондан мамлакат
минтаќаларидаги бир хил
бўлмаган иќтисодий тараќќи-
ёт, бошќа томондан эса, ма-
њалчилик, мансаб талашиш,
диний ва партиявий ќарши-
лик каби салбий омиллар-
нинг бир-бирига ќоришиб
кетганлиги натижаси эди.

Бироќ тарихда њаётий
манфаатларнинг ќўлдан ке-
тишига сабаб бўлган тожик-
ларнинг кечириш ва келиша
олишлик каби миллий харак-

тер ва тинчликпарварлик та-
биати бу сафар умуммиллий
манфаатларни англаш учун
ёрдам берди. Бу мамлакат
халќининг узоќни кўра олиш
ва донолигини ифода этар-
ди. Тинчлик ва миллий кели-
шув умумий битимининг им-

золаниши миллатимизнинг
сиёсий, иќтисодий, ижтимо-
ий ва маънавий њаётида туб
бурилишга сабаб бўлди.

Тинчлигу барќарорлик ва
миллий бирликка эришиш
Тожикистон халќининг буюк
ва тарихий ютуѓи бўлиб, биз-
га дўст бўлган давлатлар-
нинг ќўллаб-ќувватлаши
ўлароќ,  мамлакат ањолиси-
нинг бирдамлиги ва унинг
содиќ фарзандлари зањмати
натижаси эканлигини њаёт-

нинг ўзи кўрсатиб берди.
Шунинг учун њам, миллати-
миз бу муќаддас ва бебањо
неъмат – миллий бирликни
кўз ќорачиѓидай асраши,

унинг ќадрига етиши ва ва-
танпарвар ёшларни кела-
жакда бу ноёб марваридни
асраш руњида тарбияламоѓи
керак.

Миллий бирлик, аввало,
у ёки бу миллат њудудида
фаолият юритадиган барча
ќатламлар, тузилма ва куч-
ларнинг бирдамлигини на-
зарда тутади. Таъкидлаш
жоизки, бирлик атамаси ос-
тида миллати ва динидан
ќатъий назар, мамлакат бар-

ча фуќаролари бирлиги ту-
шунилиши керак. Миллий
бирлик, бошќача ќилиб айт-
ганда, миллий манфаатлар-
ни шахсий, этник ва гуруњ

манфаатларидан устун
ќўймоќлик демакдир. Шу бо-
исдан, мамлакат ањолиси-
нинг тинч, осойишта ва яхши
турмуш шароитида њаёт ке-
чиришлари барча халќни
бирлаштирадиган ва
њаќиќатдан њам, халќни бир-
ликка олиб борадиган олий
ќадриятлардан биридир. Бу
жараёнда иќтисодий омил-
лар ва халќнинг турмуш да-
ражаси ўзига хос мавќега эга.

Айни пайтда дунё мамла-

катларининг халќаро, илмий
ва сиёсий ташкилотлари то-
жиклар сулњи тажрибасини
ўрганмоќда. Уни халќаро да-
ражада тинчлик яратиш тари-
хида кам учрайдиган њодиса
сифатида бањолашиб, њатто,
баъзи нотинч мамлакатлар
вазиятини мўътадиллашти-
риш учун њам унинг тажриба-
сидан фойдаланадилар.

Бу сўзлар, бизни мамла-
катимиз тинчлиги-ю барќа-
рорлиги ќадрига етишга, шу-
нингдек, уни асрашда ўзи-
мизнинг муносиб њиссамиз-
ни ќўшган њолда, унинг ќад-
риятларини њимоя ќилишга
ундайди.

Саидѓуфрон АБДУЛЛО,
Тожикистон

Республикаси Президенти
ќошидаги Мањаллий

ривожланиш комитети
њуќуќий таъминлаш ва

назорат бўлими бошлиѓи.

Абдуќодир Назаров

Жонкуяр устоз - Абдуќодир
Назаров собиќ санкт-

петербурглик шогирдлар мењмони

Дунё янгиликлари
шарњланаётган лањза («Совет

Тожикистони» газетасининг янги сони)

Сертификатлар топширилди
Хатлон вилоятида уч ойлик "Рањбар-ќизлар" курслари якун-

ланди. Курслар давлат њокимияти Хатлон вилояти ижроия
органи ва вилоят Хотин-ќизлар ва оила ишлари бошќармаси
томонидан ташкил этилганди. Бу тадбир Тожикистон Респуб-
ликасида Рањбар кадрларни тайёрлаш давлат дастури дои-
расида амалга оширилди.

Уч ой давомида вилоят олий ўќув юртлари ва коллежлари
талабалари курсларнинг фаол тингловчилари бўлишди. Улар-
га турли соња рањбар-аёллари лекция ўќидилар. Шунингдек,
талабалар билан Хатлон вилояти раиси ўринбосари Махфи-
рат Хидирзода њам бир неча машѓулот ўтказди.

Курс тингловчиларига сертификатлар топшириш тантана-
ли маросимида Махфират Хидирзода мамлакат рањбарияти
њамиша ёш аёллар ва ќизлар њисобидан кадрлар тайёрлаш-
га жиддий эътибор ќаратишини таъкидлаб ўтди. Шунингдек,
уларнинг квота орќали тањсилларини давом эттириш имкони-
ятлари мавжудлиги ќўшимча ќилинди.

Хатлон вилояти Хотин-ќизлар ва оила ишлари бошќарма-
си маълумотига кўра, курсларда Ќўрѓонтепа шањридан 26
нафар фаол талаба ќатнашди. Ўтган њафта Махфират Хи-
дирзода Кўлоб шањридаги шундай курснинг 26 нафар тинг-
ловчиларига сертификатлар топширганди.

Ёшлар йилига баѓишлаб…
Ёшлар йилига баѓишланган тадбирлар доирасида Мўмино-

бод ноњиясида велосипед пойгаси мусобаќалари ўтказилди.
Давлат њокимияти Мўми-

нобод ноњияси  ижроия
органидан хабар беришла-
рича, тадбир ноњия Ёшлар
ва спорт бўлими ташаббу-
си билан ташкил ќилинди.
Спорт тадбирида  ноњия-
нинг 100 нафар фаол ёшла-
ри иштирок этишди. Мазкур
спорт тадбири доирасида
ноњия маркази ва ќишлоќ
жамоатларида турли спорт
мусобаќалари  ташкил
ќилинди.

Ќарияларга ѓамхўрлик
Бирлик ва миллий тотувлик байрамининг 20 йиллиги њамда

Рамазон њайити арафасида Хатлон вилояти Фармацевтик
фаолият давлат назорати хизмати бошќармаси ходимлари
ва соња соњибкорлари ќариялар уйларига бир марталик мод-
дий ёрдам кўрсатишди.

Бу њаќда давлат њокимияти Хатлон вилояти ижроия орга-
нидан хабар беришди.

Манбанинг маълум ќилишича, фармацевтика  соњаси тад-
биркорлари Ёвон ва Вахш ноњиясидаги ќариялар уйларига
озиќ-овќат ва гигиена мањсулотлари етказиб беришди.

Шунингдек, Хатлон вилояти Фармацевтик фаолият давлат
назорати хизмати бошќармаси Ќўрѓонтепа шањри Ногирон-
лар жамияти ва Бохтар ноњиясидаги Ногиронлар ва ќариялар
турар жойи республика муассасасига моддий ёрдам кўрса-
тишди.

Кутубхонанинг
доимий муштарийлари

Мўминобод ноњиясининг "Кулчашма" ќишлоќ кутубхона-
сига 100 нафар аёл
доимий  муштарий
бўлишди.

Ноњия раиси
ўринбосари Лутфия
Жумаеванинг хабар
беришича, ќишлоќ-
лик уй  бекалари
бўлган ёшларнинг
бир ќисмини  хори-
жий тилларни ўрга-
ниш бўйича  турли

тўгаракларга жалб эта олишди. Шунингдек, кутубхона ќоши-
да шањмат ва шашка бўйича секциялар амал ќилади.

Ўз мухбир.

Донишманд айтганидек,
инсоннинг умри неча йил
яшагани билан эмас,  амал-
га оширган эзгу ишлари би-
лан ўлчанади. Спитамен но-
њиясида бу хусусда гап кет-
ганда, албатта, генерал Аб-
дужалил Абдусаломов номи
алоњида њурмат билан тилга
олинади. Оддий, хоксор бу
инсон чиндан њам мангулик-
ка дахлдордир.

Абдужалил Абдусаломов
1936 йил 17 ноябрда Нов
(њозирги Спитамен) ноњияси-
нинг Ќўштегирмон (њозирги
Сариосиё) ќишлоѓида дењќ-
он оиласида дунёга келди.
Абдужалил 2 ёшга етганда,
таќдир уни отасидан айирди.
Њаётнинг барча машаќќатла-
рини тортиш, фарзандни
тарбиялаб, камолга етказиш
онаси Нурбибининг зимма-
сига тушди.
Ота дийдорига
                      зору саргардон,
Эркалик нелигин
                      билмаган инсон.
Тириклик ѓамларин
                тотган ўксик жон,
Бу менинг ёшлигим,
                менинг ёшлигим…

Нурбиби хола ќишлоќ-
нинг саводли аёлларидан
эди. Шу боис, ёш Абдужалил-
нинг ёшлигидан билимли
бўлишига њаракат ќилди.
Уйда њам ўќиш-ёзишдан
сабоќ берди, сўнгра ќишлоќ-

даги 10-ўрта мактабга элтди.
Онаизорнинг маќсади битта
эди: Абдужалил ўќиб, халќу

Ватанга керакли инсон
бўлиб етишса.

Волидасининг орзу-
умидларини рўёбга чиќа-
риш маќсадида Абдужа-
лил ўрта мактабни тугат-
гач, олийгоњга кириш учун
мамлакат пойтахти – Ду-
шанбега келди. Моддий
шароит боис  бир йил
ќурувчи сифатида мењнат
ќилди. Нињоят, 1957 йили
у В. И. Ленин номидаги
Тожикистон Давлат уни-
верситети (њозирги Тожи-
кистон Миллий универси-
тети)га њужжатларини топ-
ширди. Кириш имтињонла-
ридан муваффаќиятли
ўтган Абдужалил Абдусало-
мов ушбу олийгоњни 1962
йил битирди. Онаси Нурби-
би холанинг орзу-умидлари
рўёбга чиќди.

Абдужалил дастлабки

мењнат фаолиятини Тожики-
стон Республикаси Бош про-
куратурасининг умумий на-

зорат бўлимида бошлади.
Бу ерда  тажрибали њуќуќшу-
нос К. И. Шварцдан соња но-
зикликларини ќунт билан
ўрганди. 1964 йилнинг нояб-
рида Абдужалил Тожикистон

Компартияси Марказий Ко-
митети Ижроия аппарати
њузуридаги маъмурий орган

бўлими инструктори вазифа-
сида мењнат ќилди. Бу вази-
фада 1971 йилгача ишлади.
Бу орада, яъни 1969 йил
собиќ СССР Компартияси
Марказий Комитети њузури-
даги Тошкент олий партия
мактабида њам тањсил олди.
Абдужалил Абдусаломов
1972 йили Хўжанд шањри
прокурори, 1977 йил эса,
Ќўрѓонтепа вилояти прокуро-
ри вазифаларида самарали
фаолият кўрсатди. Бенуќсон
иш олиб боргани боис, вило-
ят њуќуќшунослари орасида
катта обрў-эътибор ќозонди,
шуњрат топди. Шу боис њам,
ўша кезлари Абдужалил Аб-
дусаломов Тожикистон Олий
Совети Президиуми фармо-
нига кўра, «Тожикистон Рес-
публикасида хизмат кўрсат-
ган њуќуќшунос» унвони би-
лан мукофотланди. Шунинг-

дек, собиќ СССР Олий Сове-
ти Президиумининг фармо-
ни билан у III даражали дав-
лат адлия маслањатчиси
этиб тайинланди ва генерал-
майор унвонига эга бўлди.
1987 йили А. Абдусаломов

Турсунзода шањри прокуро-
ри сифатида фаолият олиб
борди.

Республикамиз муста-
ќиллигининг дастлабки йил-
лари суронли кечгани кўпчи-
ликка маълум. Ана шундай
тањликали даврда унга нис-
батан ќуролланган кишилар
ќуролдошларига очилган
жиноий ишни тўхтатиш хусу-
сида тањдид  оњангида ќўнѓи-
роќ ќилишарди, њатто, уйига
њам келгандилар. Аммо А.
Абдусаломов шундай кез-
ларда њам ќонун юзасидан
иш кўриб, давлат ва жамият
нуфузини саќлаб ќолишга
њисса ќўшганди. 1994 йили
Тожикистон Прокуратураси-
нинг 70 йиллиги тантанаси-
да Абдужалил Абдусаломов-
га «Тожикистон Республика-
си прокуратураси органи-
нинг хизмат кўрсатган ходи-

Ватан - муќаддас маъво

ЁКИ МАНГУЛИККА ДАХЛДОР ИНСОН

ми» фахрий унвони берил-
ди. 1995 йил у Суѓд вилояти
прокурорининг ўринбосари,
1996-1998 йиллар Ж. Расу-
лов ноњияси прокурори,
сўнгра Исфара шањрида на-
фаќага чиќќунча фаолиятини
давом эттирди. А. Абдусало-
мов умри давомида устозла-
ридан ўрганганларини шо-
гирдларига мењр билан ўрга-
тиб, ибратли фаолиятини
тарих зарвараќларига муњр-
лаб кетди.

А. Абдусаломов турмуш
ўртоѓи Њалима опа билан
бахтли њаёт ќуриб, уч нафар
фарзандни дунёга келти-
риб, камолга етказди. Ноди-
рахон - иќтисодчи, Сайёра -
ўќитувчи, якка-ю ёлѓиз ўѓли
Алишер ота изидан борди.
Айни пайтда у давлат њоки-
мияти Спитамен ноњияси иж-
роия органида бош мутахас-
сис-њуќуќшунос вазифасида
фаолият кўрсатяпти.

Самарали мењнатлари
эвазига А. Абдусаломов 2004
йили II даражали «Шараф»
ордени билан мукофотланди.

Њикоямиз ќањрамони, бу-
тун умрини ќонун устуворли-
гига баѓишлаган чин инсон
Абдужалил Абдусаломов
2005 йилда 69 ёшида вафот
этди. Аммо у киши гарчи жис-
ман орамизда бўлмаса-да,
ќилган ибратли амаллари
билан мангу барњаётдир.

Рањматжон
ШОЙИМЌУЛОВ,
Спитамен ноњияси.

Ќишлоќ хўжалиги – муњим соња

Тинчлик ва миллий
бирлик асосчиси – Мил-
лат пешвоси, Тожикис-
тон Президенти муњта-
рам Эмомали Рањмон
ќишлоќ хўжалиги соња-
сида такрорий экин
экиш  муњим тадбир
бўлиб , у  турмушимиз
фаровонлиги  омили
эканлигини мудом таъ-
кидлаб келади. Айни пай-
тда мамлакатимизда,
жумладан, Хатлон вило-
ятида њам етиштирил-
ган њосилни йиѓиб-те-
риб олиш маъракаси ќиз-
ѓин кечмоќда. Бўшаган
ерлардан самарали фой-
даланишни кўзлаган де-
њќонлар такрорий экин
экиш тараддудига туш-
ганликлари рост. Мана
шу муњим  тадбирни
йўлга ќўйишда маслањат
олиш маќсадида тажри-
бали дењќон, узоќ йил-
лар Бохтар ноњияси
ќишлоќ хўжалиги бошќ-
армасининг бош агроно-
ми вазифасида фаоли-
ят юритган, айни пай-
тда кексалик гаштини
сураётганлигига ќара-
май, дењќон хўжаликла-
рининг  ёш рањбарлари
орасида ўзининг фойда-
ли маслањатлари билан
эњтиромга  сазовор
бўлиб келаётган Ражаб-
бой Жўрабоев билан суњ-
бат уюштирдик.

- Ражаббой ака,  буѓ-

дойдан бўшаган суѓори-
ладиган ерларга ќандай
экинларни  экиб,  яхши
њосил олиш мумкин?

- Тажрибали дењќонла-
римизнинг таъкидлашлари-
ча, Вахш водийсида 18
июнгача бањор  фасли
њисобланаркан . Буни
ќарангки, ўша куни тушдан
кейин  экилган экин њам
бунгача экилганидан фа-
рќи бўларкан. Узоќ йиллар
давомидаги иш тажрибам-
да буни синаб кўрганман.
Айрим  хўжаликларда но-
ябр ойи ўрталарида экил-
ган буѓдой июн ойида пи-
шиб етилади. Њосилни зуд-
лик билан  йиѓиштириб
олиб, экин майдони суѓо-
рилса ва нами ќочмаган

ерга «Ќирѓиз-3» навли чи-
гит, шунингдек, маккажў-
хори, шоли экилса, мўл
њосил  таъминланади.
«Такрорий экин – хирмони
тўкин» - деганларидек, ай-
рим пешќадам хўжаликлар
буѓдойдан бўшаган суѓори-
ладиган ерга эртапишар
«Наманган-77» навли чигит
экиб, кўнгилдагидек њосил

кўтарганликларининг  гу-
воњи бўлганман.

- Такрорий экилган зи-
роатларнинг пишиб ети-
лиши ва уларнинг ерга
таъсири њаќида тўхталиб
ўтсангиз…

- Серќуёш ўлкамиздаги
ќулай  иќлим  шароитида
пишиб етилиши 90-100 кун-
ни ташкил ќиладиган зиро-
атлардан такрорий экилган
мањаллий эртапишар мак-
кажўхори, шоли ва дуккак-
ли  ўсимликлар, шунинг-
дек, сабзавотнинг барча
турларига  агротехника
ќоидалари асосида ишлов
берилса, мўлжалдаги
њосил  ќўлга киритилади.
Такрорий экинларнинг ерга

таъсири ижобий бўлиши
табиий. Тасаввур ќилиб
кўринг, бир гектар майдон-
да камида бир  миллион
туп буѓдой ўсади. Буѓдой-
дан бўшаган ерни бойитиш,
ундан фойдаланиш мада-
ниятини ошириш учун дук-
какли зироатлар оиласига
мансуб бўлган ловия, мош
њамда нўхатнинг такрорий

экилиши, шунингдек, ерни
алмашлаб экишда бу зиро-
атлардан фойдаланиш ор-
ќали ерга жуда катта миќ-
дорда азот етказиб берила-
ди. Бунинг эса, келгусида
экиладиган экинлар њосил-
дорлиги учун ањамияти
каттадир.

- Ражаббой ака, тажри-
бали дењќон сифатида
сабзавотнинг кузги мав-
сумда экиладиган турла-
ри ва уларни экиш ваќти
њаќида икки оѓиз гапир-
сангиз…

- Ўлкамиз иќлими йил
мобайнида сабзавот экиш
ва улардан  мўл  њосил
олишга имкон беради. Фа-
ќат саратоннинг жазирама

Айни пайтда етиштирилган њосил, жумладан, мева
ва сабзавотларни йиѓиш фурсати етди. Барча рањбар-
лар, мутахассислар ва дењќон хўжаликлари бу маса-
лага жиддий эътибор беришлари, такрорий экин экиш,
мањсулотларни захира ќилиш, унинг экспорти учун
ќўшимча чоралар ќабул ќилишлари њамда севимли
Тожикистонимиз тараќќиёти ва гуллаб-яшнаши йўли-
да халќни бунёдкорлик ишларига сафарбар этишла-
ри зарур.

---------------------------------       Эмомали РАЊМОН.

иссиќ кунлари – 10 июл-
дан 10 августгача экилган

уруѓнинг ниш уриши ва
кўчатнинг ушлаши бироз
ќийин кечади. Тажрибали
дењќонлар бу муддатда
ерни  шудгорлаб  ќўйиб ,
унинг саратон офтобидан
бањраманд бўлишини таъ-
минлайдилар. Бу тадбир
ерни унумдор ќилиш
омилларидан бири њисоб-
ланади. Карам, картошка,
сабзи, турп, шолѓом ва ош
лавлаги каби сабзавотлар
август ойидан бошлаб эки-
лади. Бу сабзавотларнинг
пишиб  етилиш жараёни
85-90 кун давом этиб, њаво
мўътадил бўлган пайтда
њам етилаверади. Картош-
ка билан карам кўчат тар-
зида, сабзи, шолѓом, ош

лавлаги эса , уруѓидан
сепма  тарзида ва  турп
чимдиб экиш усулида эки-
лиши лозим. Бу сабзавот
турларидан ўлкамиз шаро-
итида бемалол 100-150
центнергача њосил кўтар-
са бўлади.

- Такрорий экин ва куз
фаслида экиладиган саб-
завотларнинг ањамияти
тўѓрисида нима деган
бўлардингиз?

- Агар ўзимнинг дењќон-
лик тажрибам њамда агро-
ном сифатида айтадиган
бўлсам, ќулай табиий ша-
роити  мавжуд ќуёшли
ўлкада яшасак, ариќлари-
мизда  шаффоф сувлар
оќиб турса, ота-боболари-
миздан мерос ќолган сер-
њосил ерга эга бўлсагу бу
имкониятлардан самарали
фойдаланмасак, увол
бўлади.

Такрорий экин ва куз
фаслида экиладиган саб-
завотлар ердан фойдала-
ниш маданиятини ошириб-
гина ќолмай, балки алмаш-
лаб экиш талаблари бажа-
рилиши њам келгусида мўл
њосил яратиш учун муњим
ањамият касб этади. Шу-
нингдек, бу тадбирлар эли-
миз дастурхони фаровон-
лиги њамда мамлакат ички
бозорларини бойитиш, иж-
тимоий-иќтисодий ривож-
ланиш омили бўлиб хиз-
мат ќилиши турган гап.

Суњбатни Давронбек
КАРИМОВ уюштирди,

Бохтар ноњияси.

НУЌТАИ НАЗАР

1990-йиллар аввали-
да постсовет фазода
мустаќил давлатлар си-
ёсий тизимларида ѓарб
томонидан янги ташкил
этилган оппозициянинг
маж бури й ф ао лият и
принципини жорий этиш
бўйича фаоллик кескин
кучайтирилди. Бу, ўшан-
да  ќатъий тиришќоќ-
лик билан демократия-
нинг  ажралмас бир
ќисми ва зикр этилган
мамлакатлар янги рањ-
бариятининг демократик
идеалларга содиќлиги-
нинг бир њолати сифа-
т ид а к ў рс ат и ла рд и .
Охиргиси ѓарб сиёсий
элиталари даврасига
кириш чиптаси ва ше-

ЗАМОНАВИЙ  ОППОЗИЦИЯ  СИЙМОСИ
рикчилик муносабатлари
ўрнатишнинг ўзига хос
шарти эди.

Ўтган давр мобайни-
да МДЊ мамлакатлари-
нинг аксарияти њудуди-
да оппозицион фаолият,
асосан, сиёсий партия-
лар кўринишида шакл-
ланган бўлиб, аста-се-
кинлик билан њокимият
билан ўзаро конструк-
тив амал ќилувчи хусу-
сиятга эга бўлди. Бунда
курашнинг куч ишлатиш
усулига таянган ва амал-
даги њокимият билан му-
росага келмайдиган тор-
тишувларга асосланган
энг радикал кучлар си-
ёсий майдондан сиќиб
чиќарилиб,  хориждан

паноњ топишди. Бироќ
њар бир аниќ њолатда
бу жараён давлатнинг
геосиёсий потенциали,
тарихий њодисалар, си-
ёсий маданият ва бошќ-
алар билан боѓлиќ ўзига
хос хусусиятига эга эди.

Шу тарзда, бугун оп-
позицияни бир ќатор по-
стсовет мамлакатларида
иккита сегмент - Ќирѓ-
изистондаги "Ота-Журт"
партияси каби давлат
њудудида расмий фаоли-
ят юритаётган ва мам-
лакат ташќарисида, яъни
Тожикистон да ТИ ТП
те рро рч и-э кст реми ст
ташкилоти каби "ќувѓ-

индаги оппозиция"га аж-
ратиш мумкин. Бунда,
улар маќому мавќела-
ри, моњияти орасида
фарќ бўлишига ќарамас-
дан, кўрсатилган иккала
сегментнинг њам ѓоявий
асоси њамда улар етак-
чил арин ин г ахло ќ ий
ќиёфалари бир хилдир.
Њокимиятни ќўлга кири-
тиш њаракатлантирувчи
куч ва фаолиятнинг асил
маќсади бўлиб, дастурий
њужжатлар, давлатни ри-
вожлантириш йўл ва
усулларини кўриш -
булар атиги ниќоб ва
њокимиятга эришиш во-
ситаси саналади. Оппо-

зиция етакчилари учун
њокимият давлат охури-
дан овќатланиш, мулкий
манфаатлар ва имтиёз-
лардан фойдаланиш ме-
ханизми сифатида ќабул
ќилинади. Њаќиќат шун-
даки, бугун бутун пост-
совет оппозицияси ора-
сида ахлоќий-маънавий
сифати ва њаётий ни-
зомлари аќаллан, бироз
зиёли кишилар маъна-
вий дунёсини эслатади-
ган, улар учун давлатни
ўзгартириш  ва халќ
њаётини яхшилаш ѓоясига
содиќлик шахсий фаро-
вонлиги ва ањволидан
юќори турмайдиган би-

рор етакчини учратиш
мумкин эмас. Замонавий
оппозицион фаолият си-
ёсий тижоратни олиб бо-
риш кўрин ишига эга
бўлади . Бу йўналишда
юќорида зикр этилган ик-
кита сегментнинг фарќи
шундаки, расмий оппо-
зиция бир ваќтнинг ўзида
хориждан яширин тарз-
да молиялаштирилиб,
аниќ бир миќдорда амал-
даги њокимиятдан њам
озиќланади. Ноќонуний
оппозиция иккинчи ман-
бадан тўлиќ мањрум эти-
либ, бутунлай хорижий
махсус хизматларнинг
ёрдам пуллари њисоби-

дан амал ќилади.
Юќорида ифода этил-

ган ибораларда МДЊ
њудудида юз берган "ран-
гли инќилоб"лардан нима
учун оддий халќ ва дав-
латчиликка њеч нарса
бермаганининг сабаби ке-
либ чиќади. Фаќат улар
њаќида њеч ким ўйлама-
ган. Халќдан њар доим-
гидек фойдаланишди ва
гумроњ ќилишди. Њаёт ва
аччиќ тажриба њеч нар-
сага ўргатмагани энг
ѓалати њолатдир. Сиёсий
ќаллобликнинг эски схе-
ма ва усуллари њалига-
ча самарали иш бериш-
да давом этмоќда. Ва

халќ "њалол оппозици-
я"нинг кўзбўямачилиги-
га аввалгидек ишониб, ўз
"ќутќарувчилари"нин г
мулкий бойлиги ва да-
ромад манбаларига диќ-
ќат билан назар солиш-
ни унутади.

Бу нимага олиб ке-

лиши сўнгги барча "ран-
гли инќилоб"лар мисо-
лида кўриниб турибди.
Фаќат "замбарак еми"

сифатида фойдаланила-
ётган оддий одамларги-
на њеч нарсани сезмай-

дилар ёки сезишни ис-
тамайдилар. Бунинг учун
кейин нафаќат ўзлари,
балки уларнинг оилала-

ри њам товон тўлашла-
рига тўѓри келади.

Иброњим СУЛТОНОВ.

Халќимизда: - Абадиятга
номингни битмоќчи бўлсанг,
комил фарзанд тарбияла, -
деган њикматли ибора бор.
Азал-азалдан фарзандни
баркамол инсон ќилиб тар-
биялаш инсониятнинг нурли
орзуси бўлиб келган.

Ўтган асрда Куркат ќиш-
лоѓида яшаб, бу масканнинг
обод бўлишига салмоќли
њисса ќўшган рањматли
Маъруф ака Абдувоњидов
ўѓли Темиралига ёшлиги-
дан она-юртга садоќат би-
лан хизмат этишни  ва
њалол мењнат ќилишни касб
этишини мудом таъкидлар
эди.

Инсон умрида рўй бера-
диган хайрли ишларга ким-
лардир сабабчи бўлар
экан. Сўнгра ўша яхшилик
кўрган одам уни бир умр
алќаб юрар экан. Падари
бузрукворларининг ўгитла-
ри-ю насињатларини ўзига
сабоќ ќилиб олган Темира-
ли Марипов ёшлигидан
ќишлоќ хўжалик ишларига
шўнѓиб кетиб, тажрибали де-
њќонлардан, хусусан, падари
бузрукворидан экиш-тикиш
ишларини  ўзлаштириб
олишга интилди. Дењќончи-
ликни чуќур ўрганиб, ќишлоќ
хўжалик экинларидан юќори
њосил олиш унинг мурѓакки-
на ќалбида эзгу орзу бўлиб
шаклланди.

Навќирон Темиралининг
пок орзулари уни 1963 йили

ўрта мактабни тугатгач, њеч
иккиланмасдан кўплаб
ёшлар ќаторида Тожикистон

Аграр университети (собиќ
Тожикистон ќишлоќ хўжалик
институти)нинг агрономлик
факултетига етаклади ва
ќабул имтињонларидан му-
ваффаќиятли ўтгандан кей-
ин, олийгоњ студенти, деган
шарафли номга сазовор
бўлди. Бу муќаддас даргоњ-
да курсдош ёру дўстлари
билан беш йил давомида
устозлари, ќишлоќ хўжалик

илмининг таниќли олимла-
ридан дењќончилик илмининг
сирларини , экинлардан
юќори њосил ундириш йўлла-
рини синчиклаб ўрганди.

Олийгоњда ќишлоќ хўжа-
лиги учун етук ва баркамол

кадр бўлиб етилиб, Зафа-
робод  ноњиясидаги сув
хўжалиги мутахассислари
тайёрлайдиган ўрта махсус
билим юртида олий маълу-
мотли мутахассис сифати-
да мењнат фаолиятини
бошлади. Орадан кўп ваќт
ўтмай, Темиралининг ѓай-
рат-шижоати ва ташкилот-
чилиги инобатга олиниб,
1968 май ойидан бошлаб
Нов (њозирги Спитамен)
ноњиясидаги «Гулистон»
жамоа хўжалигига бош аг-
роном этиб тайинланди ва
бу ерда беш йил фаолият
юритиб, жамоанинг ютуќла-
рига салмоќли њисса ќўшди.
Темирали бу хўжаликда

ишлаган  даврда ќишлоќ
хўжалик соњасининг етук му-
тахассиси сифатида, рањ-
барлик ќобилияти ва мањо-
рати билан эл орасида обрў
топди. Унинг бу сифатлари-
ни эътиборга олиб, вилоят ва
ноњия рањбарлари 1973
йили уни янада юксак ва
масъул иш – ноњиядаги кат-
та хўжаликларидан бири

њисобланган Сатторов ном-
ли жамоа хўжалигига рањбар
бўлишни тавсия этдилар. Бу
масъулиятли вазифада 12
йил фаолият юритиб, иќтисо-
дий жињатдан ќолоќ бўлган
хўжаликни ќисќа муддатда

илѓорлар ќаторига ќўшиш,
пахтачилик  ва ќишлоќ хўжа-
лигининг бошќа соњаларида
яхши ютуќларга эришиш учун
ќатор чора-тадбирларни
амалга ошира олди. Албат-
та, кўзланган маќсадга эри-
шиш учун йилнинг барча
фаслларида далаларни ке-
зиш, њар бир ќитъанинг туп-
роќ хусусиятларини билиш,
унда экилган экинларнинг
њолатига ќараб озиќланти-
риш њамда суѓориш сирла-
рини ўрганиш ва энг асосий-
си, хўжаликнинг дењќонлари,
мутахассислари њамда чор-
вадорлари билан тил топи-
ша олиш таќозо этиларди.

Темирали  ёш рањбар
бўлишига ќарамай, барча
ишларнинг уддасидан чи-
ќар, хўжаликнинг обод бўли-
ши њамда халќ  турмушининг
фаровонлигини таъминлаш-
да ўз куч-ѓайратини сафар-
бар этарди. Пировардида
хўжалик яхши ютуќларга эри-
шиб, мењнаткаш халќнинг
турмуши анча  яхшиланди ва
бу баракали ишда раис Те-

2017 йил - Ёшлар йили
мирали салмоќли њисса
ќўшади.

1986-1994 йилларда Те-
мирали Марипов «Гулистон»
хўжалиги ва Куркат пахта то-
залаш корхонасида соња аг-
рономи ва корхона рањбари

сифатида иш юритиб, рес-
публикамиз мустаќилликка
эришган йилларининг илк
даврларида дуч келган ќий-
инчиликларга ќарамасдан,
бу ташкилотларнинг самара-
ли фаолиятини таъминлаш-
да фидойилик кўрсатди.

Мамлакатимиз истиќло-
лиятга эришгач, соњибкорлик
њаракати авж олган даврда
ташкилотчилик ќобилияти
соњиби ва дењќончилик сир-
ларини яхши билган Темира-
ли «Жавоњир-15» дењќон-
фермер хўжалигини ташкил
этди. Айни пайтда бу хўжа-
ликнинг мењнаткашлари рес-
публикамиздаги  минглаб де-
њќон хўжаликлари ќаторида
жонажон Ватанимизнинг ма-
вќеини юксакларга кўтарган
Тинчлик ва миллий бирлик
асосчиси – Миллат пешвоси,
Тожикистон Президенти муњ-
тарам Эмомали Рањмон
бошчилигида амалга ошири-
лаётган Њукуматнинг озиќ-
овќат хавфсизлиги дастури-
ни бажариш маќсадида
ќишлоќ хўжалик экинлари-

дан юќори ва сифатли мањ-
сулот етиштиришни маќсад
ќилиб мењнат ќилмоќдалар.

Етмиш ёшни ќаршилаш
арафасида турган Темира-
ли Марипов ердан самара-
ли фойдаланиш тажрибаси
ва ќишлоќ хўжалик экинлари-
дан юќори њосил  олиш
йўлларини ёшларга ўргатиб,
уларни њалол мењнат ќилиш-
га чорлаб келмоќда. Кекса-
лик гаштини сураётган фах-
рий  замондошимиз беш
фарзанднинг отаси, ўн беш
невара ва икки чеваранинг
севимли бобосидир.

Мустаќил Тожикистони-
мизнинг тараќќиётида њалол
мењнати билан улуш ќўшиб
келаётган Темирали Мари-
пов каби юртдошларимиз-
нинг ўгитлари ёшларимизни
тўѓри йўлга бошлаш, уларни
ватанпарварлик руњида тар-
биялашга хизмат ќилаётган-
лиги табиий. Жорий йил дав-
латимиз сарвари ташаббуси
билан Ёшлар  йили , деб
эълон ќилинди.

- Ёшлар – келажагимиз
бунёдкорлари , - дейди
ќишлоќ хўжалиги соњаси
фахрийси Темирали Мари-
пов. – Уларни Ватанни севиш
руњида тарбиялашга њисса
ќўшиш њар биримизнинг фу-
ќаролик бурчимиздир.

Темирали Марипов каби
ватандошларимизнинг њаёт
йўллари ёшларимизга ибрат
мактаби бўлиб хизмат ќили-
ши табиий.

Холмуњаммад ХОЛБОЕВ,
Спитамен ноњияси.

Зафаробод ноњияси
ќишлоќ хўжалиги  бошќарма-
сининг рањбари Ќурбон Шо-
диев билан ишларнинг бори-
ши борасида суњбатлашиб
ўтирган эдим, эшик очилиб,
чењрасидан нур ёѓилиб тур-
ган, барваста нуроний киши
кириб келди.

-Э-ња, келсинлар, келсин-
лар... Совет давридан бери
энди кўришим. Лекин газета-
лар орќали ўќиб тураман.
Укамиз эсон-омонлигини би-
ламан, -эски ќадрдонлардай
ќучоќ очди.

Билдимки, бу киши Зафа-
рободнинг донѓини  кенг
оламга таратган эски чўлќу-
варлардан… Аммо…

-Ахир  њозиргина  теле-
фон ќилувдим-ку. Бу киши
Умрзоќ Дониёров, кўрдин-

гизми, сизу биздан тетиклар,-
деди Ќурбон Шодиев.

-Бўлди, бўлди,- дедим ўз
замонида «Комсомоли Тожи-
кистон» совхозига пахта те-
римига келганимиз ва бу зањ-
маткаш, мењнат  ањлига
ѓамхўр бўлган инсонни эс-
лаб. -Њожиларга ўхшаб ке-
тибсиз, Умрзоќ ака. Эњтимол
Њажга њам…

-Ќўйсангиз-чи, халќ учун
мењнат ќилсанг, тўртта одам-
нинг бошини  ќовуштириб,
йиќилганни суясанг, Вата-
нингга содиќ бўлиб шарафи-
ни кўкларга кўтарсанг… ме-
нимча, њар ќандай њожилик-
дан кам эмас. Буёѓи насиб,-
деди Умрзоќ ака.- Уйга ўтай-
лик, ўша ерда бафуржа суњ-
батлашамиз, - дея ќўшиб
ќўйди.

Рости гап, Тожик Мирзач-
ўли деб аталмиш ќаќроќ, сак-
совулу янтоќ ўсиб ётган бий-
дай чўлни бугунги обод, гулу
гулзор маконга айлантириш-
да  Социалистик  Мењнат
Ќањрамонлари Акбар Њожи-
муродов, Сангин Эшов, дав-
лат мукофоти лауреатлари
Зиёвиддин Њакимов, Абдука-
рим Ќосимов, шунингдек,
Бобо  Шоѓолибов , Њамид
Алиев, Ќурбонали Суннатул-
лоев кабилар кўз нурлари-ю,
ќалб ќўрлари, билак кучлари
ва ѓайратларини  сарфлаб,
эл ичра обрў-эњтиром топди-
лар. Шулар ќаторида Умрзоќ
Дониёров њам…

-Биринчи  мукофотим?..
Њмм…1979 йили 120 гектар
ерга чигит  экиб, 73 тонна
њосил олдик. Аниќроѓи, ол-
дим. Нега деганда, ўзим эк-
дим, ишлов бердим ва йиѓиш-
тирдим. Шунданмикан, 1970

йили Москвага юбордилар.
Ўн беш кун Москванинг тари-
хий жойларини томоша ќил-
дик, саноат корхоналари,
хўжаликларда учрашувлар
ўтказдик. Ќаранг-а, йигирма
беш ёшли бир ќишлоќ трак-
торчиси Москва кўчаларида
кўкрак кериб юрса… Биз ўша
давр иттифоќдош республи-
калардан 30 киши эдик, То-
жикистондан фаќат  мен.
Москвада биринчи мукофот
- «Олтин бошоќ» медалини
ВЛКСМ МКнинг биринчи  ко-
тиби Тяжелниковнинг ќўли-
дан олган эдим,- дейди фах-
рланиб Умрзоќ ака йўл-йўла-
кай  ўтмиш сањифаларини
вараќлар экан.

Шинамгина, њар ќандай
дабдабалардан холи њовли-
га кирамиз. Уй соњиби мењ-

монхонага чорлайди. Хона
дид билан маънавият маска-
нига  айлантирилган. Бир
бурчакда Умрзоќ Дониёров-

нинг ўша даврнинг машњур
инсонлари билан тушган су-
ратлари  албоми . Тепада
Тинчлик ва миллий бирлик
асосчиси – Миллат пешвоси
муњтарам Эмомали Рањмон
билан ќўл ушлашиб турган
катта сурат. Зафаробод та-
рихини ўз ичига олган ќалин-
гина китоб. Дарвоќе, истиќло-
лимизнинг чорак асрлик тўйи
кунларида чўлќуварлар За-
фарободнинг эллик йиллиги-
ни њурматли  юртбошимиз
иштирокида кўтаринки руњда
нишонладилар. Китобни ва-
раќлаган  киши  ноњиянинг
чўл ўрнида  бунёд бўлган
ярим асрлик тарихидан огоњ
бўлади. Шунингдек, мамла-
катимиз олий рањбарининг
китоблари…Турли мукофот-
лар…

-Музейга њам тайёргар-

лик кўрибсиз-да, - дедим ал-
бомни вараќлар эканман.

-Имкони борича-да, ука.
Яна ќанча китобларим бор.
Биласизми,  мен машњур
ёзувчи Пиримќул Ќодиров-
нинг њамќишлоѓи бўламан. Бу
инсон   Шањристоннинг
Кемќўл ќишлоѓида туѓилиб
вояга етган. Њаётликларида
кўп учрашганман. Таъзияси-
да њам ќатнашдим. Ўзбек-то-
жик  азалдан эту  тирноќ
бўлиб келган.  Ана  шу
дўстликнинг зилол туйѓула-
рини икки халќ  ќалбига син-
гдириш ёзувчи-шоирлар ва-
зифаси  эмасми?.. Юринг,
бир пиёла чой устида суњ-
батлашамиз,- деди Умрзоќ
ака ќўшни хонага бошлар
экан…

Суњбатдошим тарихга

назар ташлайди, болалик,
ўсмирлигини кўз олдига кел-
тиради, ќувонч дамларини
эслаганда, майин табассум

ќилади, дардли ташвишлар-
дан бироз хомуш тортади.

…Умрзоќ  Дониёров
оиласи турмуш ќийинчилик-
ларини бартараф этиш маќ-
садида Баёвутга кўч-кўрон-
ларини кўтаришди. Умрзоќ
ўша ерда  еттинчи синфни
битирди, ќисќа муддатли ме-
ханизаторлик курсида тањ-
сил олди. Олтмишинчи йил-
ларнинг бошларида Тожик
Мирзочўлини  ўзлаштириш
авж олган дамлар. Ўзбекис-
тон Республикасининг Сир-
дарё вилоятига ќарашли Ба-
ёвут ноњиясининг Зафаро-
бод билан ораси - бир
ќадамлик йўл. 19 яшар Умр-
зоќ Зафарободда трактор-
чилик ќилаётган амакиси Му-
родали Холбоевдан хабар
олгани бориб, у ерда завќ-
шавќ билан ишлаётган чўлќу-

варларга  ќизиќиб ќолди, бир
лањза ўзини улар сафида та-
саввур  ќилди.

-Шу ерда  ишлай  ќол,
Осинга айтиб ќўяман,- деди
Муродали.

Њаќиќатан њам, янги таш-
кил этилган «Комсомоли То-
жикистон» совхози гидротех-
ниги Л.Осин келишган, кел-
батидан ѓайрат-шижоат
ёѓилиб турган  Умрзоќќа
синчковлик билан тикилар
экан, «слесар бўласан»,
деди. Уч ой ўтгач, отасининг
ќистови туфайли Осин би-
лан хайрлашишга тўѓри
келди.

-Њали кўрасан, бу макон
гулга бурканади, Иттифоќ-
нинг энг обод масканлари-
дан бирига айланади .
Кўплаб ќањрамонлар чиќа-

ди. Отангга яхшилаб тушун-
тириб кўр, пушаймон бўлмай-
сан, келажагингни тасаввур
ќиляпман,- деди Осин мењри-

бонлик билан.
Умрзоќ Баёвутга

ќайтди, лекин кўнгли
Зафарободда ќолди.

-Ота , модомики
хоњишимга  ќўймас
экансиз… Тошкентга
-  институтга бора-
ман,- деди Умрзоќ ва
пойтахтга  кетди .
Ќишлоќ хўжалиги  ин-
ститутига борди. Аф-
суски, бахти чопма-
ди...

Ўѓлининг дом-да-
раксиз кетганини
кўрган Дониёр  ота
ахийри унинг дараги-
ни топди ва оилага
ќайтарди.

-Ўѓлим, мен сени
тушундим, чамаси раъйинг-
дан ќайтмоќчи эмассан. Ро-
зиман, Зафарободга  бор.
Ишинг юришиб кетса, иншо-
оллоњ, ўзимиз њам эњтимол
кўчиб ўтсак, - дея дуога ќўл
очди ота.

Умрзоќ Зафарободга
ќайтганини йилу санасигача
яхши эслайди: 1965 йил 26
феврал. Шунай ќилиб, Умр-
зоќ  пахтакорлар  сафига
ќўшилди , механизатор
бўлди, ер билан тиллашди,
шудгор ќилди, экди, ишлов
берди ва йиѓди. Комсомол
ёшлар бригадасига рањбар
бўлди.

-Москвадан ќайтгач, тўрт
ќаторли  терим машинаси
ажратишди ва иш унуми яна-
да ошди . Натижада, 1971
йил якуни бўйича Мењнат
Ќизил байроќ  орденига

лойиќ кўрдилар,- дейди  Ум-
рзоќ  ака совуб ќолган чой-
дан њўплар экан.

У. Дониёровнинг њурмат-
иззати ошиб бораверди ,
чўлќуварлар сафида њалол,
софдилона мењнати билан
ўз ўрнини топди. 1973 йили
ўз «темир тулпори» билан
220 тонна пахта териб хир-
монга тўккани учун «Ленин»
ордени билан таќдирланди.
Бу орденга биринчи бўлиб
Жалол Боймирзоев мушар-

раф бўлган эди. Умрзоќ эса,
иккинчи киши. Орадан уч йил
ўтди-ю кўксини иккинчи «Ле-
нин» ордени безади. Кейин
Тожикистон ССР Олий Сове-
тига депутат этиб сайланди.
«Тожикистонда  хизмат
кўрсатган механизатор» ун-
вонини  Душанбеда  катта
бир тантанада топширишди.
Яна ќанча медал ва кўкрак
нишонлари… Бу орада сир-
тдан Тожикистон  ќишлоќ
хўжалиги олийгоњининг агро-
номлик факултетини тугатди.
55 ёшида нафаќага чиќди ва
бир муддат ноњия уруѓчилик
идорасида ишлади. Бугунда
у - «Ойкўл» дењќон хўжалиги
раиси . Дењќон хўжалиги
2006 йили 33 гектар ерда
ташкил этилди. «Комсомоли
Тожикистон» совхози тарќа-
тилгач, «Ойкўл» хўжалиги
зиммасига салкам 30 минг
сомоний ќарз тушди. Ишнинг
кўзини билган, кўп йиллар
тажриба орттирган Умрзоќ
ака бундан чўчимади. Фар-
зандлари ва шу ерга њисса-
дор бўлган ишчилар боши-
ни ќовуштирди. Бир йилдаёќ
ќарз узилиб, анчагина даро-
мад њам олишди.

-Зафарободнинг тўйи ,
ќолаверса, юртбошимизнинг
ќутлуѓ  ќадамиданми, иши-
миз ўнгидан келди. «Хўжанд-
67» чигит нави экилган 47
гектар майдоннинг њар гекта-
ридан 37,8 центнердан
њосил олдик. Бу  натижа За-
фаробод шароитида  энг
юќори десам, ишонаверинг.
8 гектар буѓдойдан гектар
бошига 34 центнердан сара
дон олдик. Барча аъзоларга
1,5-2 тоннагача ѓалла тарќ-

атдик,- дейди Умрзоќ ака.
Њаќиќатан њам, ќўли очиќ,

саховатли инсон мењнату
мењнаткаш ќадрига етади,
раѓбатлантиради. Масалан,
пахта режаси бажарилган
куни 10 нафар аъзоларига
биттадан ќимматбањо гилам
совѓа ќилди. Бу йилги режа-
лар  њам бир олам. Пахта
парвариши авжида. Шунинг-
дек, 5 гектар  майдондаги
«Краснодар» навли ѓалла,
аллаќачон ўриб олинган .
Икки гектар майдонда силос
ва дон учун маккажўхори ,
саккиз гектарда беда бор.
Яна боѓу тутзор… 20 киши
бирлашган хўжалик ихтиёри-
да  дала иши ривожи учун
турли тамѓадаги бешта тех-
ника мавжуд.  Сувчи Илњом
Эшонќулов, механизаторлар
Нўъмонжон Жалилов, шу-
нингдек, Нодиржон, Одил-
жон ва Фирузжон Дониёров-
лар њали кун ёришмасданоќ
далада.

…Умрзоќ ака Дониёров-
нинг њаёт сањифаларига на-
зар ташлаб, унинг ѓайрати,
одамийлиги, баѓрикенглиги-
га яна бир бор ишонч њосил
ќилдик. Замонга шукроналик
билан умргузаронлик ќила-
ётган бу инсон мењнатдаги-
на эмас, балки оилада њам
ибратли ота ва бобо . Умр
йўлдоши Озода Иброњимова
уй бекаси бўлса-да, ўќимиш-
ли, дунёќараши кенг, оќила
аёл. Беш фарзанддан тўрт
нафари олий маълумотли.
Масалан, зоотехниклик ихти-
сосини эгаллаган Акбаржон
яќин орада кичикроќ бўлса-
да , чорвачилик фермаси
ташкил этишни мўлжалла-
моќда. Бунинг учун њозирда-
ноќ замин бор . Холмирзо
дењќон хўжалигида брига-
дир, «кирди-чиќди»лар унинг
зиммасида . 19 неварадан
бири Муниса Президент кво-
таси  билан Бобожон Ѓафу-
ров номли Хўжанд  Давлат
олийгоњининг математика
факултети иккинчи  курсида
тањсил олаяпти. Олти нафар
жажжи эвара Дониёровлар
сулоласининг давомчилари.

-Отам 88 ёшда оламдан
ўтдилар. Умрларининг сўнгги
даќиќаларигача ќўллари ду-
ода эди. Шунданмикан, ёмон
яшамадик. Борига њам, йўѓи-
га њам, оѓиру енгилига њам
шукр ќилдик. Мана, кўриб ту-
рибсиз, дењќон учун барча
имконият бор. Фаќат мењнат
ќилиш керак, холос. Њамма-
сига шукр, давлатимизнинг
рањбарига  рањмат . Ватан
тинч, осуда, халќ хотиржам.
Илоњо , ана  шу  тинчлигу
тўкинликка кўз тегмасин,-
дейди машњур чўлќувар Ум-
рзоќ ота Дониёров дастур-
хонга фотиња ќилар экан.

Эгамназар
СОЊИБНАЗАРОВ,
Зафаробод ноњияси.

Сенинг фарзандларинг, Тожикистон!

=====    Мамлакатимизда    =====
----------    Шањмат    ----------

"ЖАЊОН КУБОГИ"ДА
ЌАТНАШИШ ЊУЌУЌИ

Тожикистонлик шањматчи Муњаммад Њусенхўжаев жорий
йилнинг 2-28 сентябр кунлари Грузия пойтахти Тбилиси шањ-
рида ўтказилиши режалаштирилган "Жањон кубоги" турнири-
да ќатнашиш њуќуќини берувчи йўлланмани ќўлга киритди.

"Дона сурувчи" Муњаммад Њусенхўжаев Марказий Осиё
давлатлари иштирокидаги минтаќавий чемпионат мусобаќа-
ларида иштирок этиб, тўќќиз имкониятдан 6,5 очко жамѓарди
ва иккинчи ўринни ишѓол ќилди.

"Жањон кубоги" беллашувларида сўнгги бор - бундан 9 йил
муќаддам халќаро тоифадаги гроссмейстер Фаррух Амона-
тов ќатнашган эди.

----------    Енгил атлетика    ----------
ЯНГИ МИЛЛИЙ

РЕКОРД ЎРНАТИЛДИ
Ќозоѓистон Республикасининг Олмаота шањрида Гусман

Касанов хотирасига баѓишланган XXVII халќаро турнир бўлиб
ўтди.

Мазкур мемуар турнирда иштирок этган тожик енгил атле-
тикачилари ќайд этишга арзигулик натижалар кўрсатдилар.

Даврон Отабоев 400 метр масофани 47,60 секундда бо-
сиб ўтди ва янги Тожикистон миллий рекордини ўрнатишга
муваффаќ бўлди.

Шунингдек, Одилшоњ Исматов ва Кристина Пронженко
(400 метрга югуриш), Мењрангиз Назарова (5000 метрга югу-
риш)лар мусобаќаларнинг бронза медаллари билан таќдир-
ландилар.

Умумжамоа њисобида биринчи ўрин майдон эгалари- Ќозо-
ѓистон вакилларига насиб этди.

Фахрли иккинчи ва учинчи ўринларни Њиндистон ва Эрон
Ислом  Республикалари намояндалари ўзаро таќсимлаб
олишди.

----------    Футбол    ----------
"ОСИЁ ЧЕМПИОНАТИГА"
ЊОЗИРЛИК ЖАРАЁНИ

Тожикистон ёшлар (U-23) терма жамоаси келгуси йилнинг
9-27 январ кунлари Хитойда ўтказиладиган "Осиё чемпиона-
ти- 2018" турнирига тайёргарлик ўќув-машѓулотларини бош-
лаб юборди.

Душанбеда ўтаётган њозирлик жараёнига ёшлар термаси
бош мураббийси Њаким Фузайлов 25 нафар, яъни 3 нафар
дарвозабон, 9 нафар њимоячи, 10 нафар ярим њимоячи ва 3
нафар њужумчини чорлаган.

Ќитъа биринчилигига тайёргарлик доирасида ёш футбол-
чиларимиз 10 июл куни Дубай шањрида Бирлашган Араб
Амирликлари ёшларига ќарши назорат учрашувида майдон-
га тушадилар.

Фаластинда 19-23 июл кунлари ўтадиган турнир саралаш
босќичининг "Е" гуруњида тожикистонликлар Фаластин, Банг-
ладеш, Иордания ёшлари билан ўзаро куч синашадилар.

Ўнта гуруњдан ѓолиб чиќќан ва бешта энг яхши натижа би-
лан иккинчи ўринни эгаллаган жамоалар финал босќичига
йўлланма олади.

ОЛИЙ ЛИГА АЪЗОЛАРИ
ТАНАФФУСДА

Юќори дивизион чемпионатининг икки давраси, яъни 13
тур ўйинлари ортда ќолди. Биринчилик иштирокчилари эса,
29 июлга ќадар танаффусга чиќишди.

Сўнгги 13-турда пойтахт дербисида ЦСКА "Памир" жамо-
асига ќарши тўп сурган "Истиќлол" жамоаси йирик- 4:1 њисо-
бида устунликка эришди ва турнир жадвалидаги мавќеини
янада мустањкамлаб олди.

Ќолган учрашувларда ќуйидаги натижалар ќайдга олин-
ди: "Вахш"- "Хўжанд"- 1: 4, "Њосилот"- "Панжшер"- 3: 2, "Регар-
ТадАЗ"- "Барќчи"- 1: 2.

Икки даврада 13 имкониятдан 33 очко тўплаган "Истиќ-
лол" жамоаси турнир жадвалида пешќадамлик ќилмоќда. 21та-
дан очкога эгалик ќилган "Хўжанд" ва ЦСКА "Памир" жамоа-
лари кучли учликдан жой олган.

Тўпурарлар беллашувида эса, "Истиќлол" клуби њужумчи-
си Манучењр Жалилов 13та гол билан "мерганлар" рўйхатини
бошќариб бормоќда.

=======    Жањонда    =======
----------    Бокс    ----------

"РУС БАЊОДИРИ" РИНГГА ЌАЙТДИ
Ўта оѓир вазнли спортчилар орасида касбий бокснинг WBA

(Бутунжањон боксчилар ассоциацияси) йўналиши бўйича
собиќ "мунтазам" жањон чемпиони, россиялик Александр По-
веткин маълум муддатдан сўнг яна рингга ќайтди.

Илгари боксчи ќонида таќиќланган перепарат- мелдония
унсурлари топилгани учун мусобаќалардан четлаштирилган
эди.

Александр Поветкин рингга ќайтган дастлабки жангдаёќ
Москва шањрида ўтказилган бокс кечасида WBA (Бутунжањон
боксчилар ассоциацияси) ва WBO (Бутунжањон боксчилар
ташкилоти) йўналишлари бўйича украиналик Андрей Руден-
ко билан ќитъалараро чемпионлик камари учун муштлашди.

Россиялик "чарм ќўлќоп" устаси назорати остида 12 раунд
давом этган жанг якунида њакамлар очколар фарќи билан
Александр Поветкинни ѓолиб деб топишди.

----------    Футбол    ----------
"КОНФЕДЕРАЦИЯЛАР КУБОГИ"

ЯКУН ТОПДИ
Россия Федерациясининг Москва, Санкт-Петербург, Ќозон

ва Сочи шањарларида старт олган "Конфедерациялар кубо-
ги-2017" турнири ўз маррасига етди.

Санкт- Петербург шањрида ўтган њал ќилувчи финал босќ-
ичида Чили ва Германия терма жамоалари бош соврин учун

ўзаро њисоб-китоб ќилди.
Чилиликларнинг жуда кат-
та устунлигини "синдириб",
улар дарвозасига ягона гол
йўллай олган немис фут-
болчилари мусобаќа ѓоли-
би бўлишди.

Нуфузли мусобаќанинг
учинчи ўрни, яъни бронза
медали учун  Португалия
њамда Мексика терма жамо-

алари кураш олиб борди. Учрашувнинг асосий ваќтига ќўшиб
берилган даќиќаларгача 0: 1 њисобида имкониятни бой бериб
келган португалияликлар 90+1 ваќтида њисобни тенглаштир-
дилар. Њакам томонидан белгиланган ќўшимча таймларда
раќиб дарвозасини яна бир бор забт этиб, иродали ѓалабани
ќўлга киритдилар.

"Халќ овози"нинг спорт шарњловчиси.

ОАВ асосида И. Мањмадалиев тайёрлади.

Осиё Ќўшни давлатларда Ќисќа  сатрларда

    Европа              ---------------------------------------------------------
Сирли олам

    Њодиса            ------------    Технология        ------------

  Тадќиќот                           ---------------------------------------------

    АЌШ        ------------------------------

Европа
Буюк Британия махсус кучларининг "SAS" бўлими ўз

ходимларининг  2010 йилдан 2013 йилгача  Афѓонистон-
да ќуролсиз одамларни ўлдирганини яширган. Бу њаќда
њарбий полициядаги манбалардан иќтибос келтирган
њолда "The Times" нашри хабар берди.

***
Аргентинанинг йирик шањарларидан бири Росариода-

ги њашаматли мењмонхоналардан бирида жањон футбо-
ли юлдузи,
"Б арсел она "
њужумчиси,  30
ёшли Лионел
Мессининг 29
ёшли Антонелла
Роккуццо билан
никоњ тўйи
бўлиб ўтди. Ро-
сарио Лионел ва
Антонелланинг

она шањри њисобланади. Улар ёшликларидан бир-бирла-
ри билан таниш ва маълумотларга ќараганда, улар ора-
сидаги њис-туйѓулар болаликларидаёќ бошланган.

***

- "Њиндистонда мамлакатнинг мустамлака давридан
кейинги энг йирик солиќ ислоњоти расман кучга кирди. У
товар ва хизматларга ягона солиќ киритишни назарда
тутади", - деб хабар ќилинади мамлакат Бош вазири На-
рендра Моди сайтида.

***
- "АЌШ Президенти Доналд Трамп шу йил Жанубий

Кореяга бориш таклифини мамнуният билан ќабул ќил-
ганини изњор этди", - деди Жанубий Корея етакчиси  Мун
Чжэ Ин.

***
- "Россия федерал тиббиёт ва биология агентлигининг

оториноларингология илмий-клиник маркази олимлари ва
тиббиётчилари Россия тарихида илк марта туѓма тўлиќ
кўр инсоннинг кўзига кибернетик тўрпардани кўчириб ўтка-
зиш борасидаги жарроњлик амалиётини  ўтказишди. Бу
энди беморга бир ойдан кейин ёруѓ дунёни кўриш имко-
ниятини беради",- деб хабар тарќатди "Новости" РИА
агентлиги.

***
КХДРнинг хатти-њаракатлари ќатъий жавобни талаб

ќилади, ўз ўрнида, АЌШнинг њам Пхенянга нисбатан саб-
ри тугаб бормоќда. Америка Президенти Доналд Трамп
Корея Республикаси Президенти Мун Чжэ Ин билан ўтган
учрашувда шундай фикр билдирди. "Reuters" шу њаќда
хабар берди.

***
"Ягона Озарбайжон халќ фронти" мухолифат партия-

си депутати Гудрат Гасангулиев ќонун доирасида хушо-
мадгўйликни таќиќлашни таклиф ќилди. "Vesti.Az" шу
њаќда хабар берди.

***
Россия Президенти Владимир Путин АЌШ, Европа Ит-

тифоќи ва бошќа давлатларга нисбатан жорий ќилинган
махсус хавфсизлик чоралари муддатини узайтирди. Бу
њаќда "Лента.ру" нашри хабар берди.

***
- "Эронда ўтган њафта пайшанба куни мутлаќ њаво ре-

корди ќайд этил-
ди, њарорат Цел-
сий бўйича 53,7
даражага етди. Бу
мамлакат учун
янги рекорд ва жа-
њондаги энг юќори
њароратдан бирига
айланди", - деб
ёзди "Daily Mail".

----------------------------------      Туркманистон

Давлат бошлиѓининг
таклифи

Туркманистон Президенти Гурбангули Бердимуњаммедов
Ашхободда Ўзбекистон Республикаси Бош вазири Абдулла
Арипов билан учрашиб, Ўзбекистонни яна бир марта Туркма-
нистон-Афѓонистон-Покистон-Њиндистон (ТАПЊ) лойињасига
ќўшилишга таклиф этди. Бу њаќда "Туркмандавлатхабарла-
ри" ахборот агентлиги хабар берди.

Йиллик газ ўтказиш кўрсаткичи 33 миллиард  метр куб
бўлган ТАПЊ газ ќувури Туркманистоннинг жанубидаги Ќалќ-
иниш конидан Њиндистоннинг Фозилка шањригача боради ва
умумий узунлиги 1814 километрдан иборат бўлади.

Ўзбекистон         ------------------------------------

Озодбек Назарбеков -
телеканал рањбари

Тошкент шањрида Ўзбекистон "Камолот" ёшлар ижтимо-
ий њаракатининг IV
ќурултойи бўлиб ўтди.

Ќурултойда чиќиш
ќилган  Ўзбекистон
Президенти  Шавкат
Мирзиёев "Камолот"
ЁИЊ  тугатилганини ,
унинг ўрнида Ўзбеки-
стон Ёшлар иттифоќи
давлат ташкилоти ту-
зилгани њаќида маъ-
лум ќилди.

Президент "Ёшлар" телеканалини ёшлар њаётини ёритиш-
да сусткашлиги учун танќид ќилди. У Ўзбекистон халќ артисти
Озодбек Назарбековни ўзининг медиа соњаси бўйича вакили
њамда телеканал рањбари этиб тайинлади.

--------------------------------            Ќирѓизистон

Мухолифатчи
Президент бўлмоќчи

"Республика Ота-юрт" партияси ќурултойи парламентдаги
мухолифат етакчиси, Ќирѓизистон собиќ Бош вазири Омур-
бек Бабанов номзодини мамлакат президентлиги учун илга-
ри сурди. Бу њаќда "Новости" РИА хабар тарќатди.

Ќирѓизистонда президентлик сайловлари 15 октябр куни
бўлиб ўтади. Амалдаги Президент Алмазбек Атамбоев ўз
лавозимини тарк этмоќда. Бугунги кунда Ќирѓизистон МСКга
сайлов пойгасида иштирок этиш борасида 11 киши мурожаат
ќилган.

"Республика Ота-юрт" партияси етакчиси, 47 ёшли Баба-
нов - республикадаги энг бадавлат шахсларнинг топ-100ли-
гига кирувчи тадбиркор.

Ќозоѓистон    --------------------------------------

 "Остона  Экспо-2017"
кўргазмаси њайратлари

Остона шањрида бўлиб ўтаётган "Expo 2017" бутунжањон
кўргазмасида  120дан ортиќ
давлат ва халќаро ташкилотлар
иштирок этмоќда. Бу йилги хал-
ќаро кўргазма келажак энерги-
яларига баѓишланган. Кўргазма
10 сентябрга ќадар давом эта-
ди.

47 минг 160 квадрат метр
њудудни эгаллаган кўргазмада

њар бир давлатнинг павилонини айланиб чиќишга бир кун ет-
майди. Ўзбекистон, Туркманистон, Ќозоѓистон, Россия, Покис-
тон, Њиндистон, Туркия, Саудия Арабистони, Ќатар, Япония,
Франция, Грузия, Миср павилонлари гавжум. Жанубий Корея,
Хитой, Британия, АЌШ, БАА, Германия давлатлари павилонла-
ридаги катта навбат унга киришни ќийинлаштиради.

------------     Ќатар     ------------

Рад этилган талаблар
- "Ќатар Њукумати араб дав-

латлари томонидан амирлик
билан муносабатларни  тик-
лаш учун Доњага ќўйилган та-
лаблар рўйхатини  ќабул
ќилишни рад этди, бироќ му-
лоќот ќилишга тайёр. Бу њаќда
Ќатар ташќи ишлар вазири
Муњаммад бин Абдулрањмон Ол Соний маълум ќилди", - деб
хабар берди "Al Jazeera" телеканали.

- Биз талаблар рўйхатини рад этамиз ва тегишли шарт-
лар билан мулоќот ќилишга тайёрмиз. Ќатар бошидан унинг
суверенитетига путур етказувчи бирор ишга чидаб турмасли-
гини айтган. Биз ќўрќмаймиз ва ултиматум муддати тугаган-
дан кейин, исталган салбий оќибатларга ќарши туришга тай-
ёрмиз, - деб айтди Ол Соний.

Ол Соний талабларга изоњ бериб, Доњадаги "Al Jazeera"
телеканали ёпилиши, Эрон билан муносабатлар даражаси-
ни пасайтириш ва Туркия билан њарбий њамкорликдан бош
тортиш масаласи кўрилмаслигини таъкидлаб ўтди.

------------     Гонгконг     ------------

Янги рањбар ќасамёди
- "ХХР раиси Си Цзинпин Гонгконг янги рањбари Кэрри

Ламни ќасамёд ќилдирди", деб хабар берди CNN.
- Хитой миллий суверенитети, Хитой марказий Њукумати

ва Гонконг њаќидаги асосий ќонунни тањдидга ќўйиш бўйича
исталган њаракатлар, шунингдек, Гонконгни Хитой ќитъа ќис-
мини саботаж ќилиш маќсадида ќўллаш умуман ќабул ќилин-
майди, - дея маълум ќилди у маросимдан сўнг.

Шунингдек, ХХР рањбарининг таъкидлашича, Гонконгда
"бир давлат - икки тизим" принципи њеч ќандай ўзгаришлар-
сиз ќўлланилишини кафолатлайди.

------------     Сурия     ------------

Њалаб  тўла  озод  этилди
Сурия армияси Њалаб вилоятини ИШИД жангариларидан

бутунлай тозалади. Бу њаќда "RT" мухбири билан суњбат чоѓида
Сурия Араб Республикаси Мудо-
фаа вазирлигининг сиёсий бош-
ќармаси рањбари, генерал Са-
мир Сулаймон маълум ќилган.

- Сурия армияси Њалаб њуду-
дини тўла озод ќилди, - деди у.
Унинг сўзларига кўра, айни ваќ-
тда вилоятда ИШИДга тегишли
њудуд ќолмаган.

Њарбий амалдорнинг ќайд этишича, Њукумат кучлари Раќ-
ќадан Њалабга олиб борувчи трассани эгаллагач, жангари-
лар ўзларининг вилоят њудудидаги охирги позицияларини
ташлаб кетишган.

Шањар гуманитар
фалокат ёќасида

- "Суриянинг Дайр-аз-Зор шањри ањолиси ИШИД террор-
чилик гуруњи жангарилари томонидан Фиротни тўсиб ќўйиш
учун тўѓон ќурилиши туфайли ичимлик сувисиз ќолиши мум-
кин", - деб хабар берди "Новости" ахборот агентлиги дипло-
матик манбага асосан.

- "Узоќ ваќт давомида жан-
гарилар томонидан ќамал ќили-
ниб турилган шањар ањолиси
янги хавфга дуч келиши мумкин.
Террорчилар тўѓон ќурилиши-
ни якунлашгандан сўнг, шањар-
да тўлаќонли гуманитар фало-
кат юз бериши эњтимолга яќин.

Кишилар сувсиз ќолади", - деди дипломатик манба.
Шунингдек, унинг таъкидлашича, айни дамда жањон њам-

жамияти бу вазиятга њеч ќандай муносабат билдираётгани
йўќ.

-----------------------------------               Франция

"Бирдамлик  меъмори"
билан  видолашув

Франциянинг Страсбург шањрида жойлашган Европарла-
мент биносида 1 июл куни "Германиянинг бирлашуви отаси",
Германиянинг собиќ канцлери  Гелмут Кол билан видолашиш
маросими бўлиб ўтди.

Кол 1930 йил 3 апрелда Людвигсхафенда дунёга келган.
1982 йил октябрда Кол амалдаги канцлер Гелмут Шмидт-

га ишончсизлик билдирилган-
дан кейин, Германия канцлери
этиб сайланган. Бу юќори лаво-
зимни 16 йил эгаллаб келган.
Кол 2017 йилнинг 16 июнида
87 ёшида њаётдан кўз юмди.

Кол билан видолашишга
Европа Иттифоќи давлатлари
Президентлари ва Бош вазир-
лари, собиќ жањон етакчилари
келишди.

Британия    -----------------------------------------

Террорчиликка
ќарши курашнинг янги усули

«Буюк Британия Њукумати автомобиллар иштирокидаги
ќатор террорчилик амалиётларидан сўнг, стратегик муњим
объектлар ва кўприклар атрофида раќамли њимоя майдонла-
рини ўрнатиш имкониятини ўрганиб чиќмоќда", - деб ёзди "The
Times" газетаси.

Нашр маълумотига кўра, Британия Транспорт вазирлиги
муњим объектлар атрофида электрон тўсиќлар яратишга им-
кон берувчи геоњудудлардан фойдаланилган сунъий йўлдош-
лар тизимини ишлаб чиќишдан манфаатдор.

Ташкилот режаларига мувофиќ, террорчилар нишонига
айланиши мумкин бўлган бинолар ва кўприкларга рухсатсиз
яќинлашганда, автомобилларда ўрнатилган компютерлар
уларни тўхтатади ёки секинлаштиради.

-----------------------------------------           Россия

Коррупциячилар
њаќидаги ќонун

Россия Президенти Владимир Путин бир ќатор федерал
ќонунларга коррупция учун ишончни йўќотгани сабабли, хиз-
матдан бўшатилган амалдор-
лар ва њуќуќ-тартибот идорала-
ри ходимлари рўйхатини яра-
тишни кўзда тутувчи тузатиш-
лар киритишни тасдиќлади.

Бу  рўйхатга ўз ишидан
бўшатилган прокуратура, бож-
хона, ўт ўчириш хизмати, Рос-
сия тергов ќўмитаси, ички иш-
лар идоралари ходимлари, њарбийлар, давлат ва муниципал
хизматчилари ва бошќалар киритилиши мумкин.

Ќонун Россия давлат думаси томондан 7 июнда ќабул
ќилинган ва 28 июнда Федерация кенгаши томондан маъќул-
ланган. Янги тузатишлар 2018 йил 1 январдан кучга киради.

Беларус    --------------------------------------------

Тинч муњитда
яшаш истаги

Беларус Президенти Александр Лукашенконинг маълум
ќилишича, республика фуќароларига инќилоблар, демокра-
тия ва инсон њуќуќлардаги чайќовчилик керак эмас.

Лукашенконинг беларусларга Мустаќиллик куни муноса-
бати билан йўллаган табригида айтилишича: - "Сўнгги йил-
ларда кўп нарсалар ўзгарди: мамлакат њам, унда яшовчи ки-
шилар њам, бироќ њар биримизнинг эркин ва тинч давлатда
яшаш истагимиз ўзгаришсиз ќолди".

Оќ уй ходимлари маоши
АЌШ Президенти Доналд Трамп маъмурияти Оќ уй ходим-

ларининг маошлари њаќидаги маълумотларни АЌШ конгрес-
сига таќдим ќилди.

Маълум ќилинишича, ушбу њужжат Оќ уй сайтида жойлаш-
тирилди ва 16 сањифадан иборат. Њужжатда Оќ уй ходимла-
ридан энг кам маошни Миллий иќтисодий кенгаш директори
ва Трампнинг иќтисодий сиёсат бўйича катта маслањатчиси
Гэри Кон олиши кўрсатилган. Унинг маоши йилига бор-йўѓи
30 минг долларни ташкил ќилар экан.

Энг катта маошни эса, Трампнинг сиёсат бўйича катта мас-
лањатчиси Марк Хаус
олар экан, унинг маоши
йилига 187 минг дол-
ларни ташкил ќилади.
Шунингдек, Оќ уй мат-
буот котиби Шон Спай-
сернинг маоши њам энг
катталаридан  бири
бўлиб, у йилига 179,7
минг доллар  олади .
Спайсернинг ёрдамчиси Сара Сандерс йилига 165 минг дол-
ларлик маош олади.

Таъкидлаш жоизки, Трампнинг маслањатчилари њисобла-
надиган унинг ќизи Иванка Трамп ва куёви Жаред Кушнер
њужжатга кўра, умуман, маош олмайдилар. Трампнинг ўзи эса,
Президент этиб сайлангандан кейин, ўзига белгиланган 400
минг долларлик маошдан воз кечган ва у йилига 1 доллар
миќдоридаги рамзий маош олади.

- Ќонунга кўра мен барибир йилига бир доллардан кам
бўлмаган маош олишим керак, шунинг учун маошим бир дол-
лар бўла ќолсин, - деб айтган Трамп.

Ўсмирнинг
жасорати

АЌШнинг Аляскасида ўрмон бўйлаб сайр
ваќтида 11 ёшли Эллиот Кларк катта ёшли
ќариндошларини айиќ њамласидан ќутќариб
ќолди.

"Associated Press" ахборот агентлигининг
штат полициясидан иќтибос келтирган њолда
маълум ќилишича, болакай ўрмонда отаси,
амакиси ва амакасининг ўѓли билан бирга ке-
таётганда, улар томон айиќ югуриб чиќиб,

унинг амакиси-
га њамла ќилиб
ќолган.

Б о л а к а й
ўзини йўќотиб
ќўймай, тезкор-
лик билан њара-
кат ќилиб, айиќ-

ни нишонга олган. У ќўлидаги милтиќдан
айиќќа ќарата бир нечта ўќ узган: у аввал ни-
шондан адашган, бироќ кейин айиќ елкаси ва
бурнини мўлжаллай олган.

Отасининг айтишича, ўѓли милтиќни ел-
касида эмас, ќўлида олиб кетаётгани улар-
ни ќутќариб ќолган. Чунки боланинг амаки-
сида њам милтиќ бўлган, бироќ у милтиќни
елкасида олиб юрган ва оќибатда ўзини
њимоялаш учун елкасидан олишга улгурол-
май ќолган.

Товушдан тез учар
авиация

Американинг космик агентлиги товушдан
тез учар фуќаролик авиацияси лойињалари-
га ќайтмоќда. Яќин келажакда мутахассислар
"X-plane"нини яратишга киришишади. Уни
яратиш жараёнида "Concorde" ва "Ту-144" са-
молётларининг, шунингдек, "QueSST"нинг
сўнгги модели муваффаќиятлари ва нуќсон-
лари њисобга олинади.

Эслатиб ўтамиз, "QueSST" дастури дои-
расида мутахассислар товуш зарбаси муам-
мосини њал ќилишга муваффаќ бўлишди - у
кемага товуш тўсиѓидан ўтишга ва етарли тез-
ликка эришишга халаќит берарди. Бу иш учун
АЌШ Њукумати
томонидан 2016
йилда 20 милли-
он доллар ажра-
тилган эди  ва
техника аэроди-
намик ќувурда
учиш синовлари-
дан ўтказилган.

"Lockheed Martin" ва NASA ќўшма жамоа-
сининг янги режаларига кўра, њаво кемаси
такомиллаштирилиб, у йўловчи ташишга мос-
лаштирилади. Натижада, техника ањоли пун-
ктлари устидан хавфсиз парвоз ќилиб, ањоли
учун шовќин ва бошќа жињатлари билан но-
ќулайликлар туѓдирмайди.

Европадаги турар жой учун
энг арзон нархлар Грецияда
ќайд этилган. Бу њаќда
"Ekathimerini" нашри "RE/MAX
Europe" кўчмас мулк бўйича
агентлик тадќиќотига асосан
хабар берди.

Таъкидланишича, мамла-
катда бир йил аввал майдони
100 квадрат метр бўлган хона-

донни ўртача 92 минг еврога,
хусусий уйни эса, 67 мингга
сотиб олиш мумкин эди. 2015
йилдан бошлаб йирик шањар-
ларда бир квадрат метр нархи
20 еврога тушиб кетди, бироќ
вилоятларда айнан шунча миќ-
дорга ошган. Агентлик мута-
хассисларининг фикрича, бу
курортлардаги кўчмас мулкка

ќизиќиш ортиб бораётганидан
далолат.

Кўчмас мулк нуќтаи наза-
ридан энг ќиммат давлатга
Люксембург айланди. У ерда
100 метрлик хонадон 797 минг
евро туради. Иккинчи ўринда -
Швейцария (754 минг евро)
жойлашган.

----------    Ноёб топилма   ----------

Пайѓамбар
кемасининг ќолдиѓи
Туркиялик ва хитойлик олимлар гуруњи Нуњ алайњиссалом

кемасининг ќолдиѓини топишга муваффаќ бўлдилар. Бу њаќда
"muslim.uz" хабар берди.

- "Олимларнинг хабар беришича, хароба Туркияда, Ара-
рат тоѓида ќалин вулќон ќоялар ва
ќор ќатламлари остида ќолган. Та-
дќиќотчилар у ердан ќурилиш ма-
териали сифатида фойдаланил-
ган ёѓоч бўлакларини топишди", -
деб хабар берди "Daily Express".

Кема парчалари денгиз сатњи-
дан 400 метр баландликда топил-
ган. Углерод ташхиси топилма 4800 ёш атрофида эканини
кўрсатди.

- Бу Нуњ алайњиссалом кемасининг ќолдиѓи, деб юз фоиз
ишонч билан гапиришга њали эрта. Аммо 99.9 фоиз ишонч
билан айтиш мумкинки, бу ўша кеманинг айнан ўзи, - дейди
тадќиќотчилардан бири.

Бундан ташќари, тадќиќотчилар шу жойнинг яќинидан 20
метр узунликдаги зинапоя њамда эшик тузилишига ўхшаган
ёѓоч-тахта бўлакларини њам топишди. Бироќ уларни ердан
олишга њали эришилгани йўќ.

Фил
марафончини
таъќиб ќилди
Зимбабведаги Виктория

шаршараси марафони иш-
тирокчисини  ёввойи фил
таъќиб ќилди. Бу њаќда "UPI"
хабар тарќатди.

Њайвон марафончилар
чопиб кетаётган йўлга чиќиб,
наъра  тортган ва спортчи-
ларнинг бирига ќараб њара-
катланган. Ќўрќиб кетган эр-
как тезроќ югуришни бошла-
ди, кейин эса, йиќилиб туш-
ди. Филда унга ќизиќиш шу
зањотиёќ сўнди, у ортига ќай-
рилиб, йўлнинг ќарама-
ќарши томонидаги бутазор-
га кириб кетди. Спортчи эса,
ваќтни йўќотмай, ўрнидан
турган ва югуришда давом
этган.

Жорий йилда Виктория
шаршараси  марафони 10-
марта ўтказилди. Унда жа-
њоннинг турли давлатлари-
дан келган  тахминан 2,5
минг спортчи ќатнашди.

"Ford" компанияси ќандай
пойабзал њайдовчилар учун
хавфсизроќ эканини аниќлаш
маќсадида тадќиќот ўтказди.

Тадќиќотга кўра, фаќатгина
Буюк Британиянинг ўзида маши-
на њайдаш учун пойабзалнинг
нотўѓри танланиши њар йили 1,4
миллионта йўл-транспорт ва
хавфли њодисаларга олиб келар
экан. Бу њаќда "Ford" тадќиќо-
тидан иќтибос келтирган њолда

"Motor" нашри хабар берди.
Мутахассисларнинг фикри-

ча, машина њайдашда энг хав-
фли  пойабзал  шиппаклар
њисобланаркан. Бу пойабзал
тури оёќдан чиќиб кетиб, педал
остига тушиши мумкин экан.
Баъзи давлатларда шиппаклар-
да машина њайдаш, њатто, ќону-
нан таќиќланган: мисол учун,
Испанияда бунинг учун 200
евро, Францияда эса, 90 евро

жарима солиниши мумкин.
Маълумотларга кўра, оёќда

бемалол ўтирувчи пойабзал
тормозлаш ваќтини ўртача 0,13
сонияга оширар экан. Бу эса, 95
километр/соат тезликда тормоз
йўлининг 3,5 метрга ошишига
етар экан. Шунингдек, шиппак-
ларда газ тепкисидан тормоз
тепкисига оёќни олиш оддий
пойабзалга нисбатан икки мар-
та кўпроќ ваќтни, яъни деярли
0,04 сонияни олар экан.

Энг арзон уй-жойлар Машина њайдашда энг хавфли пойабзал

Ўтар умрим, њаётимни
                               Ўзича пурсамар англаб
Ва нозимлик азобини
                               Ќиёси йўќ њунар англаб.

Жавоњир сўз топиб айтиш
                               Мудом олий мурод эрди,
Сочиб ќўйганларим билмай
                               Ќолибман тош гуњар англаб.

Кўнгиллар оламин обод
                               Этиб иќбол топай, дердим,
Адашдим зулмати ичра
                               Уни мулки ќамар англаб.

Ширин турмушга оѓулар
                               Ќўшиб турди муњит гоњи,
Ютишдан ўзга њеч чорам
                               Йўќ эрди чун шакар англаб.

Умр сўнгида маѓлубсан,
                               Дея ўртайди танњолик,
Юрибман дўстларим  сонсизлигин
                               Тенгсиз зафар англаб.

Эй Ўлмас, нолима, элга
                               Ќолур сендан ѓазал мерос,
Ќувон, боќий њаёт сори
                               Уни ќайтмас сафар англаб.

10-11 январ, 2012 йил.

Оќсоќол шоиримиз Ўлмас
Жамолнинг Тожикистон ўзбек
адабий муњитидаги катта-ки-
чик барча ижодкорлар учун
устозлик њукми бор.

Мен Ўлмас аканинг шеъ-
рлари билан илк бор мактаб-
да ўќиб юрган пайтларимда
танишганман.

Кейинчалик бундан чорак
аср муќаддам бир тањририят-
да ва бир бўлимда "Совет То-
жикистони" (њозирги  "Халќ
овози")да ишлаган пайтлари-
мизда Ўлмас аканинг ижоди-

ёти ва шахсияти билан янада
яќиндан танишдим ва шубња-
сиз, ќадрдон ака-ука бўлиб
кетдик.

Ўлмас ака адабий муњити-
мизда њеч ким эришолмаган
бир  ютуќќа эриша олган
ижодкордир.

Яъни Ўлмас Жамол тўрт
девон соњиби бўлган шоир-
дир. "Сурур" девони шоир-
нинг 70-йиллиги арафасида
Тошкентда нашр этилди.

Кейинчалик эса, "Масрур",
"Манзур" девонлари чоп этил-

Тожикистондаги ўзбек
адабиётини Ўлмас Жамол
ижодисиз  тасаввур ќилиб
бўлмайди.

Зеро, у - жумњуриятимиз-
да ўлмас Шарќ классик шеъ-
риятининг шоњ жанри бўлган
ѓазалнавислик анъаналари-
ни тўлаќонли давом эттирган
шоир;

Зеро, у - ХХ аср Тожикис-
тондаги ўзбек шоирларининг
кекса ва ўрта авлоди ўртаси-
даги кўприк, нисбатан ёшла-
рига эса, устозлик вазифаси-
ни бажарган шоир;

Зеро, унинг ижоди - шеъ-
рий жанрлар ќамрови жиња-
тидан њам ранг-баранг, ѓано-
ватли шеърият;

Зеро, у - сермањсул ижод-
кор, эл-юрт њаётида зуњур то-
падиган барча залворли, та-
рихий ањамиятга молик воќеа-
њодисаларга ўз ваќтида муно-
сабат билдирган шоир;

Зеро, у - софдил элнинг
соддагина тилида самимий
ашъор битган халќчил шоир.

Бу фикрларга Душанбе,
Тошкент ва Москва нашриёт-
ларида босилган устознинг
"Мењр  булоѓи", "Ќалбимга
ќулоќ солсам", "Уфќ чорлай-
ди", "Ќуёш васфи", "Яхшилик
замони ", "Ќуёш  фарзанди"
(рус тилида), "Орзу юлдузи"
ва "Ораста гул" шеърий
тўпламлари, "Сурур", "Ман-
сур", "Манзур", "Маъмур" де-
вонлари далил бўлади.

Ўтган асрнинг 90-йиллари
бошида бошќа ќардош жумњ-
уриятлар ќатори Тожикистон-
да њам  мустаќилликка эри-
шиш учун кураш авж олди.
Жумњуриятимиз ўз мустаќил-
лигини ќўлга киритди, аммо
бемаъни митингбозлигу ке-
раксиз оњу воњлар туѓёни тин-
мади. Натижада йиллар да-
воми тинч-тотув яшаб келган
ягона халќ гуруњларга бўлин-
ди. Фуќаролар уруши бошла-
ниб кетди. Эл дастурхонидан
барака, турмушидан сурур,
њаётидан завќ-шавќ кўтарил-
ди. Эртанги кунига ишонч ќол-
магач, одамлар бола-чаќаси-
ни пинжига олиб, ўзга юртлар

ларнинг оввора кезишлари,
халќимиз таќдирига ќайтадан
нуру зиё олиб келган Тинчлик
битими-ю ундан кейинги ва-
танни тиклаш ташаббуслари,
героин балосига ќарши кураш,
бозорлардаги тийиќсиз нарх-
наво каби барча мавзулар
ќамраб олинган.

Ўлмас Жамол шеърлари-
ни синчиклаб  ўќиб  чиќќан
киши бир нарсага амин бўла-
ди: шеърларда нафратдан
кўра, мењр-муњаббат, исёну
талабдан кўра , шукрона
њисси ѓолиб. Бу муборак ва
њамида њисларнинг сарчаш-
маси эса, шоирнинг мусаф-
фо ќалбидир.

Зотан, яхши адиб ва яхши
инсон бўлиш бахти њар кимга
њам  насиб  этавермайди.
Адиблар бор, ижод намуна-
ларини ўќиб, бањри дилингиз
очилади, аммо шахсиятига
разм  солсангиз, кўнглингиз
тўлмайди.

Устоз Ўлмас Жамол шах-
сида таќдир мана шу икки на-
жиб фазилатни уйѓунлаштир-
ган эди. Шеърларидаги сами-
мият - руњиятидаги њалимлик,
камсуќумлик,  дилкашлик,
хушчаќчаќлик,  фидойилик,
њалоллик, бир сўз билан айт-
ганда, юксак одамийликнинг
њосиласи бўлган.

Fазалнавис шоир Ўлмас
Жамолни, нафаќат, Тожикис-
тон њудудида, балки Ўзбеки-
стонда њам шеърни суювчи
барча танийди. Аммо мен  уни
њофиз Жўрабек Муродовнинг
"Ўзбекистон ўѓлидурман…"
деб бошланувчи ќўшиѓи би-
лан таниганман. Болалигим-
да шу ќўшиќ хиргойиси менга
ўзгача завќ баѓишларди. Жу-
мњуриятда чиќадиган марка-
зий нашрларда њамиша
Ўлмас Жамол шеърлари чиќ-
са, ќувонч билан ўќиганман.
Ўзи билан танишиш менга
2001 йили насиб ќилган.

   Кузак бошланиши эди.
Мен "Халќ овози" тањриррия-
тига Гулнора Муродали-
евани ќора тортиб бор-
дим. Маќсад шеър чиќа-
риш ёки маќола бериш
эмас, шунчаки Душанбе-
даги ижодкорлар билан
дийдорлашиш эди .
Мени Гулнора опа минг
йиллик ќадрдондай кутиб
олди. Умумий танишлар
Хўжанд њаќида суњбат-
лашиб турсак, кабинетга
икки киши кириб келди.
Бири Ўлмас Жамол эди.
Аввалига танимасни
сийламас маќомида тур-
ган шоир исмимни эшит-
гач, юзлари ёришиб кет-
ди:

 - Э, э, Мунаввара
сизми? Шеърларингиз-
ни ўќиганман. Молодец!
Нега шу ваќтгача китоб
ќилмадингиз? Бизга
ишга келинг. Муњарриримиз
Њайдаржон - яхши сўзни ќад-
рлайдиган инсон. Бизнинг
олдимизда бўлинг. Шеърла-
рингизни олиб келганмисиз?

Назаримда, унинг савол-
ларидан мен кичрайиб кет-
дим. Чунки болалигимдан кат-
та шањарлардаги катта шоир-
лар димоѓдор, нописанд, кат-
тазанг бўлишади, деган ўй
бор эди менда. Аммо ќар-
шимдаги катта шоирнинг бун-
дай самимий, мењр билан са-
воллар ќалаштириб менинг
ёзганларимга эътибор бер-
ганлигидан уялиб кетдим.  Хи-
жолатимни англади, шекил-
ли, холисона таклиф њам
ќилиб ќолди:

 - Бугун бизникига бора-
сиз. Суњбатлашамиз. Ќизла-
рим билан танишасиз.

Рўпарамда оддий шарќо-
на одоб билан мењмоннавоз-
лик таклиф этаётган шоир-
нинг бундай самимияти ќоши-
да лол эдим. Аммо мењмонга
боришни унчалар хуш кўрма-
ганим ва Ўлмас Жамолдек
шоир њузурига бир танишган-
даёќ мењмонга жўнаб ќолиш
эриш туюлди. Важ кўрсатиб,
боришни ортга сурдим. Шоир
хафа бўлмай, мени Душанбе-
га ќачон келсам, албатта,
унинг мењмон бўлишимни
шарт ќўйиб хайрлашди.

Шундан кейин мен Ўлмас
Жамолни Хўжандда бир неча
бор кўрдим. Њар доим ўз ќизи-
ни соѓинган ота каби сўраш-
ганида, мен у њаќда бекорчи
оѓизлар айтган гапларни эс-
лайман. "Ўлмас Жамол унаќа,
бунаќа". Ана шулар Ўлмас
Жамолнинг беминнат устоз-

лик мењри булоѓидан ќониб-
ќониб сув ичиб, бу булоќќа
яна тупуришдан њам ќайтмас-
ликларидан озурда бўламан.
Улар ўзларини шеърнинг
жонфидоси, сўзнинг садоќат-
ли мањрами ќилиб кўрсатиша-
ди. Аммо билишмайдики,
њамма њам Ўлмас Жамол
бўла олмайди. Гарчанд мен
Ўлмас Жамол билан бир неча
марта суњбатлашган бўлсам
њам унинг оѓзидан бирор
марта "Фалончи менинг шо-
гирдим, фалон шогирдим
оёѓимдан олди,  фалони фа-
лон" деган сўзни эшитмаган-
ман. Аксинча, њамиша биров
шаънига, њатто, у ўта саёз

машќлар битган бўлсаям бир
яхши сифат топиб айтганини
эшитдим.  Менинг холис гуво-
њим - шоир Алижон Йўлдош.
Ўзига хос мулойимлик билан
Суѓдда яшаётганлар ижоди-
га ќизиќиб, шеърларингизни
Душанбегаям жўнатинг, деб

Асќар МАЊКАМ, шоир

ЭНГ ФАЌИР ВА
ЭНГ ГЎЗАЛ ШОИР
Устозим, Ўлмас ака, менинг назаримда
дунёдаги энг фаќир ва энг гўзал шоирсиз…

Ѓам-ѓуссага ѓам-ѓусса ќорилган
Бир бўсага минг бўса ќорилган.

Кўнглимни дедим ќонини сўрдик
Ич-ичма анга бўза ќорилган.

Тиллони хасис ќизига бердик
Тупроќќа фаќат кўза ќорилган.

Ер остида - уй остида уйдир
Мўъжизага мўъжиза ќорилган.

"Бизлар Ў. Жамол пойида хокмиз"
Фирузага фируза ќорилган.

Эшмуњаммад
ДОНОХОНОВ, ёзувчи

ЊАВАСИМ
КЕЛАДИ

Устознинг њеч ќачон

маќтанганлигини ёки кибр

њавога берилганликларини

кўрмаганман.

Суњбатдоши ким бўли-

шидан ќатъий назар, њами-

ша бир хил: ўта самимий,

хушмуомала.

Кузатиб њайратланаман,

устозга нисбатан њавасим

ортиб келган.

--------------------------------                  Саййид Неъматуллоњ ИБРОЊИМ, шоир

ТЎРТ ДЕВОН СОЊИБИ
ди . Ва  нињоят , тўртинчи  -
"Маъмур" девони чоп юзини
кўрди. Девон тузиш њазила-
кам гап эмас.

Унинг махсус талаблари
бор. Мен Ўлмас аканинг бар-
ча девонлари билан танишиб
чиќдим.

Њар тўрт девон њам вазн
(аруз) ва жанрлар (ѓазал, му-
хаммас, мусаддас, мустањзод,
ќитъа, рубоий, фард ва њ.)
эътибори билан девон тала-
бига тўлиќ жавоб беради.

Бу - жуда катта ютуќ.

"Чор девон" соњиби, дўстлик куйчиси, Худо рањматли азиз устози-
миз Ўлмас Жамол дунёи фонийни тарк этганларига њам бир њафтадан
ошди. Кунлар ўтган сари у кишининг ўрни билинмоќда. Миллионлаб мух-
лислар ќалбини њижрон ўртаётгани њам аниќ. Йироќлашган сайин тоѓ
каби юксала бораётган устоз соѓинчи юракларимизда ин ќуриб, дийда-
ларимизни намлаётгани њам бор гап. На чора? Яратганнинг бу таќдири
олдида тадбиримиз йўќ…

Ушбу њижронли онларда устознинг кўпминг сонли мухлислари кўнгли-
га таскин бўлсин учун турли ваќтларда турли табаќадаги инсонлар-
нинг  у киши њаќида айтган фикру андишаларини чоп этмоќдамиз. Шояд,
кўнгилларимизга оз бўлса-да, таскин бахш этса…

«Халќ овози» газетаси тањрир њайъати.

сўрайди њар гал келганида.
"Бу бизни ўсгани ќўймайди"
деганлар "ўсди". Аммо Ўлмас
Жамол ўша-ўша самимий ку-
либ турувчи, нигоњларида
мењр балќиган "Ўзбекистон
ўѓлидурман, тожикам гуфто
писар", деб Тожикистонга, То-
жикистон ўзбек адабиётига
дилини боѓлаган, Тожикис-
тонда ўзбек бўлиб ижод этган
мард шоирлигича ќолди. Би-
ровга ёмонлик соѓинмади,
ёмонлик ќилмади. Унинг тањ-
риридан минглаб ёмон шеъ-
рлар сайќал топиб газета юзи-
ни кўрди. Буларнинг бирон-
тасини на миннат ќилди, на
минбарларга чиќиб йиѓлоќи

овозда аюњаннос солиб
додлади. Кулибгина ќўя
ќолди, анчайин ѓинг-
шишларга. Балки унинг
бу жавоби энг гўзал жа-
вобдир. Билмадим. У
њам маза-бемаза кито-
бларини кўтариб жумњ-
уриятнинг у бошидан бу
бошига ўзини тарѓиб
ќилиб югуриши мумкин
эди. Алоњида бир нашр
очиб, бу нашрни аэро-
пландан ќоѓоз сочган
каби вилоятларга олиб
чопиши мумкин эди. У
ќатор китоблар чиќа-
ришнинг њам њадисини
олмаган . Чунки у
ЎЛМАС ЖАМОЛ!

 У тоза ижод билан
яшашни барча нарса-
дан аъло кўради. Юрак-
дан  њурмат ќилувчи ёру

биродарлар  мењри унинг
учун энг улкан мукофот. Тоза
ќалб, камтарлик билан, ўз
эњтиромини саќлаб умргуза-
ронлик ќилиш њаммага насиб
этавермайди.

=======================         Мунаввара ОЙМАТОВА, шоира

ЎЛМАС ЖАМОЛНИ ТАНИШ

сари њижрат ќилишга мажбур
бўлдилар.

Лекин эл дардини ўз дар-
ди, Ватан мусибатини ўз му-
сибати, деб билган шоир энг
оѓир лањзаларда њам  Ватан
билан, халќ билан бирга
ќолди.

Дарвоќе, унинг кетадиган
жойи њам, кутадиган дўстла-
ри њам бор эди, бошќа юрт-
ларда. Аммо бу ишни ќилма-
ди, ќилолмади. Фарзандлик
масъулияти бунга йўл
ќўймасди.

Фуќаролик урушининг ўт-
олови ичида ќолган шоир ўз
шеърлари билан кишиларни
одамийликка, аќлу инсофга,
аќл-идрокка чорлайверди:
Одамийлик дарсин олмай,
            бўлмагайсиз одамий,
Бошќа йўл тутганни кўп
      кўрдик, бари овворалар.

Ёки:
Ќадру ќиммат, ќадриятни
       ќайта тиклаш пайтидир,
Бас, етар энди яшашлик
           бедиёнат, маст-аласт.

"Сарњисоб" тўплами жумњ-
уриятимиз учун энг оѓир, энг
машаќќатли кечган кейинги ўн
йилликнинг назмий солнома-
сига менгзайди. Зеро, унда
жамланган шеърларда "ќайта
ќуриш"дан бошлаб  фуќаро-
лар уруши-ю, мажбурий ќочоќ-

УСТОЗИМ ЎЛМАС ЖАМОЛга
Шеърият мулки - бу сењрли маъво,
Унда муњиблар кўп, топилар ѓаним.
Муроса мулкида валлоњки, дўстлар,
Ўлмас Жамол бўлолмас њеч ким.

Шоирлик - ўзини фидо айламоќ,
Юракда оѓриќлар туймоќдир сим-сим.
Элнинг дардларини юракка яќин,
Ўлмас Жамолчалик ололмас њеч ким.

Шоирлар ўз элин бурро тиллари,
Уларга Худойим берсин-да тўзим.
Олтиндан-да ќиммат эл дуосини,
Ўлмас Жамол каби ололмас њеч ким.

Устоз ќисматига њавас-ла боќиб,
Сўнг бир њаќиќатга иќрордир дилим.
Саксонни ќоралаб њамон навќирон,
Ўлмас Жамол каби ќололмас њеч ким.

---------------------------------------------------------------            Абдулло ЗУЊУР, шоир

САМИМИЙ  ШЕЪРИЯТ

Њамдардлик
билдирамиз...

Устоз Ўлмас Жамол эл орасида машњур
инсон эдилар. Мактаб ўќувчисидан тортиб,
олийгоњ ўќитувчиларигача, оддий дењќондан
то вазиру вузарогача, тетапоя ќалам ањли-
дан то таниќли шоиру адиблар, хуллас, жа-
миятимизнинг барча табаќаси орасида ўз
ижоди билан муњаббат  ќозонгандилар. Эњти-
мол, шундандир, муштарийларимиз њанузга-
ча редакциямизга ќўнѓироќ ќилишиб, азиз ус-
тозимиз вафоти билан таъзия изњор эти-
шаётир. Жумладан,
шоирлар:
Авлиёхон Эшон (Ќирѓизистон
Республикаси Ўш вилояти, Лайлак ноњияси),
Рустам Эргаш (Фархор ноњияси),
Султон Чори (Вањдат ноњияси).
«Суѓд њаќиќати» газетаси ижодий жамоаси.
Журналистлар:
Башорат Раззоќова (Жаббор Расулов
ноњияси),
Њакимжон Розиќ (Ќабодиён ноњияси),
Собир њожи Абдурањимов
(Рўдакий ноњияси).
Бањриддин Мирзаков, ўзбек тили ва адабиёти
фанлари мутахассиси (Ёвон ноњияси),
Каримжон Азимжонов (БМТнинг Тожикистон-
даги бюроси собиќ ходими)
ва бошќалар.

Тожикистонлик зуллисо-
найн шоир, устоз Ўлмас Жа-
мол вафоти њаќидаги хабар-
ни эшитиб, ќайѓуга ботдим ва
њаќли равишда Навоийнинг
издоши тўѓрисида ўйлай
бошладим…

Биринчидан, Ўлмас Жа-
мол, шубњасиз, асрлар даво-
мида дўст бўлиб келган тожи-

гу ўзбек халќлари ўртасидаги
маънавий элчи эди…

Иккинчидан, у - Тожикис-
тон њудудидаги ўзбек халќи-
нинг маданияти, тили ва ада-
биёти абадийлиги учун улкан
хизматларни амалга оширган
етакчилардан бири …

Учинчидан, у асл патри-
от, њаќиќий ватанпарвар эди.
Тожикистонни ќаттиќ севар-
ди ва бу диёрнинг ободлиги-
ю осойишталиги учун ќайѓу-
рарди. Фикримни исботлаш
учун бир мисол келтираман.
У њам бўлса, дўстим Зуњрид-
дин Умаров њамроњлигида
таниќли шоир билан унинг 80
йиллик юбилейи арафасида
биринчи учрашувимиздан
олган таассуротлардан .
Ўлмас Жамол шундай деган
эди:

- Тожикистон халќи боши-
га кўплаб кулфатлар ёѓдирган
фуќаролик урушининг шид-
датли йилларида ўзбекистон-
лик дўстларим мени бир умр-
га у ерга кўчиб боришга так-
лиф ќилишди. Менга:

- Эй, сен девона бўлиб-
сан, ўз жонингни хатарга
ќўйяпсан, Ўлмас, кел, бу ерда
сени ёрќин келажак кутмоќ-
да...  ва шунга ўхшаш гаплар-
ни айтишди. Лекин мен рад
ќилдим. Бир неча дўстларим
ва яќинларим машина билан
келиб, мени олиб кетишмоќ-
чи њам бўлишди, лекин мен
уларга ќарата шундай дедим:

- Њаётимнинг ширин дав-
рларини Тожикистонда ўтказ-
дим ва тожик халќи билан

бирга бўлдим. Мен шу ерда
шоир бўлдим, танилдим, ки-
тобларим  нашр этилди…
Обрў-эътибор топдим. Энди
бу халќ бошига оѓир кунлар
тушганда, уларни ташлаб ке-
тишим керакми? Бу инсоф-
данми? Бундай ќилсам, нон-
кўрлик бўлмайдими?

-Эњтимол, кетганингизда

сиз учун яхши бўлармиди,
унвонлар олардингиз, Халќ
шоири бўлардингиз… - дея
синчковлик билан сўрадим.

- Йўќ, кетмаганимдан њеч
ќачон пушаймон бўлмаган-
ман, балки Тожикистонда ќол-
ганимдан њозиргача шодман.
Халќ шоири?! Мен њар доим
халќ шоири бўлиб келдим…

Ўлмас  Жамолнинг бу
сўзлари њозиргача ќулоќла-
рим остида жаранглаб тура-
ди ва у кишининг гапларини
бир зиёлининг асл ватанпар-
варлиги сифатида кўп жой-
ларда мисол тариќасида
келтирганман. Чунки ўша
њассос даврларда ќанча
"ќањрамон"лар Ватанни таш-
лаб кетишди, бунга барча-
миз гувоњмиз…

Устоз Ўлмас Жамолнинг
мана шундай холис садоќат-
ли хизматлари ўлароќ уни
тожик халќи ўзининг миллий
шоири сифатида яхши кўрар-
ди ва њатто, мамлакат Прези-
денти њам унинг шахсиятига
эњтиром кўрсатди. "Дўстлик"
ордени билан таќдирланди.
Ўлмас Жамол ўзи айтганидек:
- "Ўзбекка тожигу тожикка
ўзбек" эди.

Унинг вафоти, шубњасиз,
ўзбек адабиёти њамда Тожи-
кистон маданий ва адабий
доиралари учун катта йўќо-
тиш бўлди…

Одили НОЗИР,
"Тожикистон" газетаси
маданият бўлими мудири.

"ЎЗБЕККА
ТОЖИГУ
ТОЖИККА
ЎЗБЕК" ЭДИ

«Халќ овози» газетаси
редакциясида.

Сўраган
эдингиз...

Бош муњаррир
Ёќубжон

АБДУМАНОНЗОДА

ЭЪТИБОР  НАДОРАНД
Шањодатномаи баќайдгирии давлатї, ки аз љониби Раёсати адлияи

вилояти Хатлон соли 2001 ба рўзномаи «Зафар» дода шуда буд, бино-
бар сабаби гум шуданаш, аз эътибор соќит дониста шавад.

***
Шиносномаи техникии наздињавлигї, ки онро дар таърихи 06. 10.

2000 с. тањти фењристи № 275 ва шартномаи хариду фурўши тартибдо-
дагии нотариуси н. М. С. А. Њамадонї (собиќ Москва), ки 06. 10. 2000 с.
тањти фењристи № 584 бо суроѓаи к. С. Ќурбонов (собиќ Киров) - 2/11, ба
шањрванди н. М. С. А. Њамадонї Довудова Нуќрамо дода шудааст, аз
эътибор соќит дониста шавад.

***
Патенти гумшудаи соњибкори инфиродї Авезов Шарифбой Ќурбо-

нович, ки бо РЯМ 5330048726 фаъолият  мекард ва дар нозироти андо-
зи н.Деваштич  17.11.2015с. аз ќайд гузашта буд, аз эътибор соќит
карда шавад.

***
Шартномаи хариду фурўши хонаи истиќоматї, воќеъ дар шањри

Душанбе, кўчаи Зайнаб-бибї, хонаи № 186 «А», оид ба Ризоев Умед
Мадаминович фурўхтани литерњои 1хп3 ва 2хп1, ки 08. 12. 2016 с. дар
идораи нотариалии давлатии н. И. Сомонии ш. Душанбе тањти № 1ш-
881 ба ќайд гирифта шуда ва шиносномаи техникии хонаи истиќоматї,
воќеъ дар шањри Душанбе, кўчаи Зайнаб-бибї, хонаи № 186 «А» ва
литерњои 1хп3 ва 2хп1, ки санаи 04. 11 . 2016 с. дар Корхонаи давлатии
фаръии «Баќайдгирии молу мулки ѓайриманќул дар ш. Душанбе» тањти
№ 12591 бо раќами кадастрии № 66-005-000098-01 ба номи Ризоев
Умед Мадаминович ба ќайд гирифта шудааст, бо сабаби гум шудана-
шон, аз эътибор соќит дониста шаванд.

***
Шиносномаи техникии гумшудаи њавлї № 6522, ки онро КФДБТ-и н.

Рўдакї, бо суроѓаи љамоати Сари кишти, дењаи Конситутсия, хонаи №
120, ба Ганджиев Неъмон додааст, эътибор надорад.

***
Шиносномаи гумшудаи шањрвандї А № 7282768, ки онро 25.08.

2012 с. ШКД-и н. Рўдакї ба Холов Орифљон Мањмадзарифович дода-
аст, эътибор надорад.

***
Номаи камоли гумшуда Т-ШТУ № 0632096, ки онро с 2013 гимна-

зияи № 74-и н. Фирдавсии ш. Душанбе ба Умедова Шоњин Сирољидди-
новна додааст, эътибор надорад.

***
Билети донишљўии гумшуда № 2015010328, ки онро с. 2015 Дониш-

гоњи славянии Тољикистону Русия ба Шоњрухи Раљабалї додааст, эъти-
бор надорад.

***
Дипломи гумшудаи № 790191, ки онро Донишгоњи давлатии омўзго-

рии Тољикистон ба номи С. Айнии ш.  Душанбе 06. 11. с 1989 ба Амоно-
ва Ибодат Абдукадировна додааст, аз эътибор соќит дониста шавад.

БАРЊАМ МЕХЎРАД
ЉДММ «Мусаффом», ки бо РЯМ 3310009707 фаъолият мекард  ва

дар нозироти андози н. Љ. Балхї 01. 04. 2013 с. аз ќайд гузаштааст,
фаъолияташро ќатъ менамояд.

Бир ќўнѓироќ
машмашаси

(Бўлган воќеа)
- Алло, ќулоѓим сизда,
Салом, ња, ња, ўшаман.
Нима? Э-ња, чойхонами?
Бўлди, зумда тушаман.
Оњ, ќанийди бир  лањза,
Оёќларни узатсак.
Барча ташвиш-ѓамларни,
Келмас жойга кузатсак.
Хўп, хайр, бўлди, гап битта.
Манзил? Ња, ња, ўша жой,
Сергўшт, яна серсабзи,
Бўла ќолсин ѓарчча мой.
Гўшакни ќўйиб Султон,
Хўп мириќиб керишди.
Бирор ташвиш  чиќмаса,
Улфатлар-ла … иш пишди.
…Шу  пайт яна ќўнѓироќ,
Хотин уни кўтарди.
-Ва… ким бу Шарифа?...
Хотин ёѓсиз тутарди.
-Ќани айтинг, бу ќ…чиќ,
Ќайси  гўрдан, э, вой-дод…
Шунаќалар дастидан,
Уй-рўзѓор бўлди барбод…
-Шошма, хотин, хотинжон,

Тушунсанг-чи, шошмай тур.
Шариф ва «А»нинг орасида,
Нуќта бор-ку, ўќиб кўр.
«Шариф-артист» раќами,
Ња, ња, ўша, сол ќулоќ.
Ќисќартириб нуќтани,
Ќўйган  эдим ўша чоќ.
Мана, ўзинг гаплашгин…
- Алло, алло Шарифжон…
- Алло, янга,  Шарифман,
Ташвишланманг янгажон…
…Э, хайрият эр-хотин,
Кетдилар-а ярашиб.
Султон эса, дарс олди,
Бир нуќтага адашиб.
Ќиссадан њисса шулки,
Ўрнин топсин њар нуќта.
Шунда гапнинг мазмуни,
Тўќ бўлару њам пухта!

Бир таќдимот
хусусида

(Ярим њазил, ярим чин)
Бир адабий тадбирга,
Йиѓилишди шоирлар.
Бири «юлдуз», бири «ой»,
Сўзга чечан моњирлар.
Мухлисахон синглимиз,
Янги китоб ёзибди.
Кўп тер тўккан чамаси,
Анчагина озибди.
Таќдимот њам бир байрам,
Бош бўлди  ўзбек Марказ,
Илњом Юсуф бошданоќ,
Маќтай кетди  беѓараз.
Истаравшан, Мастчоњдан,
Ќаламкашлар келишди.
Шўрлик китоб таќдирин,
Њал ќилмоќчи бўлишди.
Ѓайратжон сўз олган чоќ,
Маза ќилиб кулдилар.
Шундан сўнг сўзламоќни,
Навбат-навбат ќилдилар.
Индамасанг  микрофон,
Ќўлма-ќўл бўп, дод, дейди.
Мадњу сано, кўтар-кўтар
Тўхтаса, э, ќанийди.
Тадбир  сўнги…чойхона,
Барча кўнгли ёришди.
Ќадањлар жаранг-жаранг,
«Юлдуз» - «ой»лар топишди…
Ќойил! Тадбир бўлди зўр,
Дастурхонга-ку,  гап йўќ.
«Бир пиёла чой» бањона,
Кўплар бўлди анча «шўх»...
…Мухлисахон  бор бўлинг…
Ижодингиз барќ урсин.

Битта китоб не бўпти,
Ўнтаси чиќиб турсин.
Ибод Усмон - њаваскор,
Сизга њавас ќилади.
Бу кўркам тадбирлардан,
Унга  илњом келади.
Юртимиз тинч, таќдимотлар,
Кетма-кет бўлаверсин.
Ќирѓиз, ќозоќ, ўзбекдан,
Ёр-дўстлар келаверсин…

Фирибгардан
алњазар

Юрган эдим ташвишсиз,
Сотиб олдим ѓалвани.
Бугун кўп  пушаймонман,
Ишлатолмай каллани.
Бир фирибгар мўлтонининг,
Тузоѓига илиндим.
Хомлигу соддалигим,
Овсарлигим билинди.
Гап ќисќаси бир муттањам,
Авраб, гапни ўхшатиб.
Машинамни ќарзга олди,
Ўзини мард кўрсатиб.
-Кузга ќолмай  ќайтараман,
Мардга мардман, чин сўзим.
Ќайтармасам…борингки,
Ќора бўлсин-а, юзим.
Ишондим мен - шўр пешона,
Ўтиб  кетди икки куз.
Ќани ўзин кўрсатса,
У муттањам, ќора юз.
Кейин билсам,  бир менмас,
Сафимиз ўндан ортиќ.
Бири пиёз, бошќаси,
Ёнѓоќ ќилганмиш тортиќ…
Бошќанинг номи билан,
Кредит њам олганмиш.
Билишимча у одам…
Наќароќ…бўп ќолганмиш.
Оѓзи куйиб ќолганлар,
Арз ќилдилар «орган»га.
Падарига минг лаънат,
Мен каби ќарз берганга…
Эшитдилар арз-додни,
Ва очдилар  «Дело»ни.
«Сийлашдилар»  бир ваќтда,
Мендай булбул-донони.
Суд «кесди», олти йилга,
Ќулоѓин ушлаб кетди.
Гўё менинг бошимга,
Олтита муштлаб кетди.
Бугун эса, у «курорт»да…
Мен мошинсиз пиёда.
Не бўлса њам бир фирибгар,
Камайди-ку дунёда…

Ибодулло УСМОН, Истаравшан, Уяс ќишлоѓи.

Мухлисларимиз  ижодидан
Ибодулло Усмон Истаравшаннинг Уяс ќишлоѓида ту-

ѓилиб ўсган. Ёшликдан китоб мухлиси. У  ўќиган кито-
бларнинг сон-саноѓи йўќ. Шунданмикан дунёќараши кенг,
адабиётга мењри баланд. Лекин   замона зайлига ќараб
дењќончилик билан шуѓулланади…

Шу билан бирга анчадан бери ижод «дарди» билан
«оѓриб келади». Кўпроќ њазил шеърлар ёзади. Дастлабки
сатрлари вилоят ва ноњия газеталарида босилган. Шо-
ирликка даъвоси бўлмаса њам ёзгани-ёзган. Нима њам дей-
миз. Тан касаллигидан ќутулиш мумкину, ижодий «дард-
мандликдан» халос бўлиш ќийин экан. «Халќ овози»га
ашаддий мухлис эканлигини  њисобга олиб, шеърларини
нашрга тайёрладик. Буёѓи зукко  ўќувчиларга њавола…

Эгамназар СОЊИБНАЗАРОВ, њажвчи ёзувчи.

√    Ибрат    ============================

ЯХШИ ОДАТ
Луќмони Њаким бир куни ўѓлига деди:
- Бугун рўза тут ва нимаики гапирсанг, ёзиб ќўй. Кечќурун гапирган гапларингнинг

њисоботини бериб, сўнг ифторлик ќиласан. Кеч киргач, ўѓил отасига њисобот бера бош-
лади. Њисобот тугаганида, тун ярмидан оѓиб ќолган эди.

Эртасига ўѓлига яна ўша гапни айтди. Ўѓли эса, таѓин ярим кечагача њисобот берди.
Учинчи куни њам ўша гапини такрорлади. Ўѓли шунда: "Њисобот бергунимча кеч бўлиб
ќоляпти. Бу ёќда ифтор њам ќилиш керак, -деб ўйлади. Сўнг њисоб беришдан ќўрќиб,
кундузи њеч нима гапирмади. Кечќурун отаси њисобот талаб ќилди. Ўѓли айтди:

- Сизга њисобот беришдан ќўрќиб, бугун њеч нарса гапирмадим.
Луќмони Њаким: - Бор, рўзангни очиб, овќатингни е! - деди.
Шайх Абул Њасан Хараќоний айтадиларки: Кам гапирувчининг ќиёматдаги њолати

Луќмони Њаким ўѓлининг учинчи кунги њолатидек ќувончли ва енгил бўлади.

Рўдакий ноњиясидаги 134-ўрта умумтаълим муассасаси ўќитувчиси,
Дилрабо МЎМИНОВА тайёрлади.

√    Оќибат    ==========================

НАФС  БАЛОСИ
Шифохоналардан бирига оѓир ањволдаги ўсмирни олиб келишди. Уни бир киши бе-

хосдан машинасида уриб юборган эди, ўша киши дарњол бош жарроњга юзланиб, деди:
-Илтимос, боланинг њаётини саќлаб ќолинг, дўхтир!
Дўхтир эса, бамайлихотир жавоб берди:
-Укам, уриб юбормасдан олдин ўйлаш керак эди буни…
-Илтимос, дўхтир, тезроќ операцияни бошлаш керак. Боланинг њаётини саќлаб ќолайлик.
-Ааа… энди укам, бу боланинг кимлигини билмасак… Лекин мушук њам офтобга

текинга чиќмаслиги иккимизга њам яхши аён.
-Нималар деяпсиз дўхтир, ахир бу инсоннинг њаёти хавф остида. Ќанча пул керак

бўлса, мана мен кафил, фаќат унга ёрдам беринг.
Ва нињоят, улар катта миќдордаги пулга келишишди. Дўхтир беморни операцияга

тайёрлашларини буюрди. Аммо  бу келишув ваќтда бола, аллаќачон, њаётдан кўз юм-
ган эди. Дўхтирнинг мижозни саќлаб ќолишга имкони бор эди, лекин у ваќтни ќўлдан
бой берганди.

Дўхтир бола ётган жарроњлик столига яќинлашди-ю, унга ер билан осмон туташган-
дай туюлди.

Не кўз билан кўрсинки, жарроњлик столида якка-ю ягона эркатой ўѓлининг жонсиз
танаси ётар эди.

Москвада олий маълумот олишни истайсизми?
Олий таълим муассасаси танлашда иккиланяпсизми?
Тањсилни ќаерда давом эттиришни билмайсизми?

Сизни Москвадаги Халќаро иќтисодиёт ва
њуќуќ институти (ХИЊИ)га таклиф этамиз.

ХИЊИ - Россия Фе-
дерациясининг муњ-
латсиз лицензияси
асосида ишлаётган ва
давлат аккредитация-
сидан ўтган етакчи
олий таълим муасса-
саларидан бири. ХИ-
ЊИнинг бошќа олий
таълим муассасала-
ридан фарќи шунда-
ки,  бу ерда тањсил масофавий равишда йўлга ќўйилган бўлиб, билим олиш учун студент-
нинг Москвада бўлиши шарт эмас. Студент ер шарининг ќайси нуќтасида бўлмасин, тањсил
жараёнида ќатнаша олади. Масалан, ёшлар њарбий хизматда ёки ќизлар турмушга чиќќан
бўлсалар-да, турар манзили њамда иш ва фаолият юритадиган жойларидан туриб, масофа-
вий равишда тањсил олиб, маълумот эгаси бўлишлари мумкин.

Халќаро иќтисодиёт ва њуќуќ институтида тањсил олиш яна ќандай афзалликларга эга?
* Тањсил ќиммат эмас. Танлаган касбингиз билан боѓлиќ њолда, шартномалар 3 минг

сомоний ва ундан зиёд маблаѓга имзоланади;
* ХИЊИ биноси Москва шањрида жойлашган;
* Студентларнинг ота-онага муњтож бўлмасликлари учун тањсил ваќтида ишлашга њам

ижозат берилади;
* Тожикистон Республикасидан бўлган абитуриентлар фаќат тест имтињонлари асосида

ќабул ќилинади. Бу эса, жуда осон;
* Абитуриентларга бир ваќтнинг ўзида ХИЊИдаги иккита йўналиш (иќтисодиёт ва њуќуќ)га

њужжат топшириш ва уларни ўрганиш имконияти берилади;
* Институт дипломи халќаро маќомга эга бўлиб, дунё миќёсида амал ќилади;
* Халќаро иќтисодиёт ва њуќуќ институти ќошида аспирантура њам мавжуд. Лаёќатлилар

институтни битиргандан  сўнг, тањсилни аспирантура босќичида давом эттириши мумкин;
* Халќаро иќтисодиёт ва њуќуќ институтига ќабул ќилинган барча абитуриентлар тањсил

жойига ташкилий тарзда етказилиб, ётоќхона билан таъминланадилар. Ётоќхонада яшаш
пуллик.

Ќабул кунлари: њар шанба куни соат 10:00да, 5 августгача. Манзил: Душанбе шањри,
«Халќлар дўстлиги» кўчаси 78 ("Армуѓон" биноси).

Янада тўлиќроќ маълумот олиш учун 905-00-53-88 телефон раќамига ќўнѓироќ ќили-
шингиз мумкин.

ТОПИНАМБУРНИ  ЌАЕРДАН
ТОПСА  БЎЛАДИ?

САВОЛ:
- Топинамбур ўсимлиги ќандли диабет хасталигига

шифо баѓишлайди, деб интернетда ўќидим. Ўлкамиз ша-
роитида топинамбурни ќаердан топса бўлади? Умуман, уни
ўстириш ќийинми? Шу њаќда маълумот берсаларинг.

Мавлуда Абдумамадова,
Душанбе шањри, Сино ноњияси.

ЖАВОБ:
- Топинамбур ёки ер ноки Шимолий Америкада ўсади.

Бу ўсимлик Европага ХVII асрда олиб келинган. У АЌШ, Фран-
ция, Буюк Британия, Норвегия, Швеция, Россия, Хитой ва
бошќа бир неча давлатларда маданийлаштирилган.

Топинамбур ўсимлиги Тожикистонга ўтган асрнинг 50-
йилларида олиб келиниб, тажриба тарзида экилган ва чор-
вачиликни ривожлантириш учун тавсия ќилинган эди.

Топинамбур ќумлоќ, тошлоќ ерлардан ташќари, њар ќан-
дай тупроќларда њам ўсаверади, кўп ёруѓлик талаб ќил-
майди, ќурѓоќчиликка ва совуќќа чидамли ўсимлик. Бу ўсим-
лик 20 даража совуќќа њам чидамли бўлиб, ўз ўсишини
саќлай олади. Топинамбур меваси октябр ойида етилади.

Топинамбурнинг химиявий таркиби: ќуруќ моддаси 19-
30,  углевод 80, азотли моддалар 4,5-11 фоиз. У, асосан,
витаминлар ва микроэлементлардан таркиб топган.

Углеводлар, асосан, инулин ва фруктозалардан тар-
киб топган бўлиб, гидролиз ќилинганда, фруктоза њосил
ќилади. Фруктоза эса, ферментатив бижѓитилганда, спирт
њосил бўлади.

Тожикистон Фанлар академияси ќошидаги Фаннинг ин-
новацион тараќќиёти ва янги технология маркази олимла-
ри автомобиллар ёнилѓисининг алтернативаси – биоёни-
лѓи њосил ќилиш учун тажриба усулида Њисор водийсида
топинамбур етиштиришади.

Бир пайтлар бозорларимизда њам савдога чиќарилган
топинамбур меваси айни пайтда кўзга ташланмайди. Уму-
ман, топинамбур республикамизнинг бир неча ноњиялари,
жумладан, Рўдакий, Данѓарада етиштирилади.

Шуни алоњида таъкидлаш ўринлики, топинамбур мева-
си ёки ер ноки узоќ саќланмайди. У тезда бузилади. Яъни
ўзимизнинг оддий картошка каби саќланиб турмайди.

Бундан ташќари, топинамбурдан дори-дармон сифа-
тида фойдаланишда, албатта, тажрибали врач маслањати
билан иш тутиш керак. Зеро, топинамбур мевасидан кўп
истеъмол ќилиш организмда ќанд етишмаслиги хастали-
гини њам келтириб чиќариши эњтимоли йўќ эмас.

Ѓ. А. ТОШБОЕВ, химия фанлари доктори, профессор.


